
JOSEFA OKOPANA LE BANABABO

 …ka lentsoe le lekaneng ho bua nakoana. ’Me ’metso o
ne o le bohloko nakoana. ’Me—’me, hoseng hona, ke ile ka

tšoaroa ke sefuba se sebe; ekare joalo, nako le nako ha ke theoha,
ka mokhoa, ho kena hantle phuleng ena. Maobane ke ne ke
qoqa le baena ba bang re le holim’a lilota mane New Albany,
le ho sheba fatše ka mokhoa ona. Ka re, “Ke lona lebaka, hantle
mono.” Ke moholi o leketlileng mona, le ho kang seretse hohle
hara toropo. Mme hang feela ha ke kena tikolohong ena, hang
feela ha ke theohela ka mona, ke eo e tloha, le a bona, hape,
hang feela ha ke kena. Oh, ke loketse ho ipatlela tente ’me ke
nyolohele holim’a leralla, kae-kae, le ho hloma. Hoba, re baeti
le bafeti, leha ho le joalo, na ha re joalo? “Ba batlang Motse oo
Moahi leMothei oa ’ona e lengMolimo.”Ke seo re se ratang. Joale
re na le tse ling…
2 Feela pele ho tšebeletso, hoseng hona, le pele ho thuto ea
sekolo sa Sontaha, re na le e—e khethelo ea masea. ’Me ngoaneso
o na le mothoana eo a lakatsang ho mo nehela ho Morena;
ngoaneso, ka nama. ’Me mohlomong, lona bo-mmè le bontate ba
bang mona le tšoere mothoana ea tla khetheloa. Joale, hangata,
ka Bibeleng…
3 ’Me re arohane haholo likerekeng, ka baka la mehopolo e
fapaneng ea kolobetso ea masea, le joalo-joalo. ’Me, joale, bao ba
ba nkang, ba ba fafatsa kolobetsong ea masea, ke ho ea kamoo le
batlang ho le khethela. Empa, ntho eohle e fihlela sehlohlolo se
le seng, khethelo hoMorena. Le a bona? ’Me joale…
4 Hobane, lesea, ho latela sebe, ha le na sona. Jesu o shoele
ho tlosa libe tsa lefatše. ’Me lesea ha le a etsa sebe, feela le ne
le…Ke moetsalibe. Le tsoaletsoe sebeng. Empa mohla Kreste a
ne a eshoa Kalvari, O tlositse libe tsa lefatše, ’me lesea ha le na
boikarabelo ho fihlela le fihla lilemong tsa ho ikarabella. ’Me
lesea lefe, ho sa tsotelehe batsoali ba tletse sebe hakae, hang
feela ha le shoa, le ea ka kotloloho matsohong a Kreste, le a
bona, hobane O lefile moputso. Ho sa tsotelehe haeba e le lesea le
tsoaletsoeng sebeng, le ka bofebe kapa eng, ha e etse phapang ea
letho, lesea leo le bolokehile ho Kreste hobane O shoetse ho tlosa
libe tsa lefatše. ’Me ha—ha a holile ka ho lekana joale, ha a entse
sebe sa hae, joale o tlameha ho bakela seo a se entseng. Empa ha
le na sebe sa lona ho fihlela le hōlile ho lekaneng ho etsa sebe,
ho tseba se lokileng le se phoso. Empa, joale, kamehla re leka ho
ipapisa le Bibele haholo ka lintho tsena, kamoo re tsebang.
5 Joale, ha ho Lengolo ka Bibeleng, la ho fafatsa masea. Ntho
feela eo re e fumanang…Kapa, ha ho kolobetso ea masea ka
Bibeleng, ka mokhoa ofe. Sebaka se le seng feela seo re ka se

fumanang, se ngotsoeng mona Mangolong, hore Je-…“Ba tlisa
bana ba banyenyane ho Jesu, ’me A ba sika matsohong a Hae
’me A ba hlohonolofatsa, le ho re, ‘Lesang bana ba tle ho ’Na,
’me le se ke la ba thibela, hobane ’muso oa Maholimo ke oa ba
joaloka bona.’”
6 Joale, hoo, joale, erekaha A ile ho Molimo, le ho lula
letsohong le letona, kajeno, ka ’mele oaHae oa nama, le Teroneng
ea Molimo. ’Me O laetse Kereke ea Hae ho ea ka lefatšeng lohle
le ho ntšetsa pele mesebetsi eo A e qalileng mona mohla A neng a
le lefatšeng mona, ke hore, ho rera Evangeli, ho folisa bakuli, le
ho khethela bana, le joalo-joalo. Ka hona, baratuoa ba kōptjoa
ho tlisa bana ba bona ho Morena, ka ho ba neha molisa oa bona,
matsohong a hae. ’Me o ba phahamisetsa, ka tumelo, ho Kreste,
le ho kopa Kreste ho ba hlohonolofatsa.
7 ’Me, ka hona, haeba u na le ngoana eo u—eo u e-song ho mo
nehele Morena, ’me u ka rata ho mo tlisa ha khaitseli ea rona
a ntse a letsa piano, Ba Tliseng, ’me re ka se bina. Ba bakae
ba tsebang sefela seo sa khale, Ba Tliseng? ’Me ho lokile. Joale,
Mongh. le Mof. Henry Branham ba tla tlisa mothoana oa bona.
Le ba bang kaofela ba tšoereng bao ba batlang ho ba tlisa, be,
nyolohang le bona hantle nakong ena joale bakeng sa khethelo.
Ho lokile.

Ba tliseng, ba tliseng,
Ba tliseng ho tsoa thoteng tsa sebe;
Ba tliseng, ba tliseng, (…?…)

8 Ke batla ho le bontša Branham e mong e monyenyane, Mary
Ella Branham e monyenyane. Ke morali oa moena oa ka le
mosali oa hae ea ratoang. Ho re, ba tlile kapele hoseng hona,
kerekeng, ho nehela thakanyana, bophelo, morao ho Molimo, Ea
ba neileng lona.

Joale na re ka inamisa lihlooho tsa ronamotsotso feela.
9 Ntata rona ea Leholimong ea mosa, joaloka ha ho eme mona
ka pela ka kajeno, moena oa ka ka nama, le monyaluoa oa hae,
mosali oa hae. ’Me U hlohonolofaditse malapa a bona hakaale ka
Mary Ella e monyenyane, ho ba fa thabo matsatsing a ka pele ho
bona. Ke U leboha ka mohopolo oa bona oa moo lesea le tsoang
teng, le ho le tlisa kajeno kerekeng, ba tle ba le hlahise ho le
busetsa ho Uena. ’Me joale ke U neha lesea, kamatsoho a tumelo,
’me ke U kopa ho hlohonolofatsa ngoana eo ke mo tšoereng. ’Me
le ke le phele le hole. ’Me ha Jesu a ka lieha, e be mohlanka oa
Hau, ho U sebeletsa.
10 Hlohonolofatsa ntata lona le ’ma lona. ’Me, Molimo, abela
Moea oa Hau o Halalelang ho ba tataisa leetong la bophelo.
’Me ka tsatsi le leng, mohla leeto lena la lefatše le tla fela,
lelapa lohle le leholo le ke le phuthehe ’moho Khanyeng. Aba
sena, Morena. Ho fihlela mohlang oo, ngoana a hole, ’me a
hlohonolofatsoe ke Molimo, a phele hantle a be matla, e be

mohlala oa bosali mehleng ea lona e tlang. ’Me re tla U fa thoriso.
Hoba re hlahisa lesea ho Uena joale, ka Lebitso la Jesu Kreste,
Mora oa Hau. Amen.
11 ’Me ke u busetsa lona. Molimo a u hlohonolofatse. Morena a
u hlohonolofatse. Ho lokile.

Mehopolo ea bohlokoa, e a oka-oka,
E rometsoe moeeng oa ka e tsoa hole;
E a oka-oka, haufi le ’na kamehla,
E senoha, litema tse bohlokoa tse halalelang.

12 Re rorisa Morena oa rona ea ratehang hakakang ka bana
bohle! Ua tseba, hoa makatsa re kile ra ba banyenyane joalo. ’Me
ntho e teng ka lesea ha le na boitšepo, le tšoarela haholo le mosa.
Le Morena o ba tšoantšitse, ho re, “Ekare ha le sa fetohe, la ba
joaloka e mong oa bana bana,” ba mosa.
13 Ke sheba Joseph oa ka e monyenyane, o fihlile lilemong tseo
tsa ho ikakhela nthong e ’ngoe e ’ngoe, ’me ’mè o tla tlameha
ho mo khalemela feela. ’Me o tla rutla lebone, kapa eng feela,
ho e utloa e otlana fatše feela. ’Me ha ’mae a ka mo patlotsa,
kapa ho hong, o tla hloella hantle liphakeng tsa hae ’me a mo
hamarele joalo.
14 Re loketse ho tšoareloa, e mong nqa e mong, joaloka bana ba
banyenyane bana, ho kena ’Musong.
15 Joale, re leboha Molimo ka lesea lena, Mary Ella Branham e
monyenyane. ’Me le ke le phele, ’me le hole ’me le atlehe, ’me e be
mohlanka oa Morena. ’Me lehae leo le holisetsoang ho lona e be
lehae la Bakreste, le tle le holele ho tsota Kreste.
16 ’Me joale re…(Kea leboha, Khaitseli Gertie.) ’Me joale bana
ba lutse malulong a bona ka phaposing bakeng sa litlelase tsa
sekolo sa Sontaha.
17 ’Me molisa o—o entse litsebiso tsa moo litšebeletso li tla
tsamaea kajeno, le hosane, hosane bosiu. Thapama ena, ba tla…
ho ea kamoo ke tsebang, ha ho litšebeletso tse butsoeng, ntle le
ha e ka ba limishone tse itseng Louisville, tseo re li tloaetseng,
Moena oa rona Durban le ba bangata ba bona. Kea kholoa ba na
le tšebeletso ea Sontaha thapama.
18 Ke fumane mehala e mengata. Batho ba bangata ba
makhotleng, le joalo-joalo, ho rapelloa, ba kulang le ba
mahlomoleng.
19 Litšebeletso tsa ka tse latelang li tla ba Cleveland, Tennessee,
ho qala Labohlano le tlang bosiu, Labohlano ho haola Sontaha.
20 ’Me re ntano tla lapeng hantle, ’me re ea SouthBend, Indiana,
le ho hlola masiu a mabeli mono khakolong ea tempele; Moena
R. E. S. Toms ho tsoa Saskatoon, Saskatchewan.
21 ’Me ebe, ho tloha moo, re ea Sturgis, Michigan, masiu a
mabeli a tšebeletso mane Sturgis, Michigan.

22 ’Me re ntano ea Lima, Ohio, bathong ba Baptiste, Memorial
Auditorium e—e motseng oa Lima, Ohio. E qala Pherekhong
mashopeli-tharo, ho fihla la mashopeli-supa.
23 ’Me hape, ho tloha moo, re ea koana West Coast, likopanong
tse kholomaneCalifornia le Arizona. Le re rapelle. Hosane…
24 Bosiung bona, ka mashome a mararo ka morao ho bosupa,
ho tla ba le litšebeletso tsa boevangeli mona tabernakeleng, ’me
bohle ba mengoa.
25 ’Me hosane bosiu, ke tlamehile…Ke tlil’o buella Moena
Cauble, ha hae—tšebeletsong ea hae ea tebelo ea khitla ea bosiu.
Ke tla ba…Kabelo ea ka e qala ka hora ea borobong, ho fihlela
kametsotso emashome amararo kamorao ho robong.
26 Joale ke tla khutlela tabernakeleng mona, moo kopano e
tla be e tsoeletse, ’moho le balisa ba etileng le bareri ba tla
fihla mona, ho kenya seabo tšebeletsong ea hosane bosiu. Haeba
bohle le rata ho utloa balisa ba bua ba hlalosa mekhoa ea
bona ho le bolella mokhoa oa ho qala selemo se secha, le seo
le lokelang ho se etsa, khele, ho latela lintlhakemo tsa Mangolo,
khele, le ikholise ho fihla mona hosane bosiu. Litšebeletso li qala
ka mashome a mararo ka morao ho supa, joaloka tloaelo, ka
mashome a mararo ka mora supa. ’Me e tla tsoelapele ho fihlela
khitla ea bosiu, Sontaha bosiu, ’me e ntano ba…kapa, Mantaha
bosiu, ke rialo. Ebe, kamora hora ea borobong, hoba ke qete ka
Moena Cauble, ke tla khutlela hantle mona tabernakeleng, ho
qala, ’me koana, mohlomong, ho qetella thero eo ke lakatsang ho
e qala hoseng hona. Kapa, kea…kebatla ke nka nako e telele.
27 Ke lenama, le a tseba, empa ke rata ha E fumana motheo o
nepahetseng. Ka hona, ha ho hlokahale ho E hasanya hohle. Ke
batla hore E lulemono, ’me e hole ’me e atlehe bakeng saMorena.
28 Joale, ho na le e—e moreri mona hoseng hona, e loketse e be e
le moreri ea mocha, kea kholoa, kahara Bel Air Motel. Ke loketse
ho ’mona ka hora ea bobeli ho isa ho ea boraro, thapama ena. ’Me,
kapa, na o teng ka hare, le joale?Kaha, ke lebala lebitso lamoena.
O tsoa tlase Tennessee. O folisitsoe mokokotlong o robehileng,
kopanong ea ka, ’me a kenela bosebeletsi. Moena enoa, mane.
Ho lokile. Ke botle. Mono ke…Mono ke ho tsoa…Na e ne e le
ea bobeli ho isa ho ea boraro, na ho joalo? Ke…[Moena o re, “Ea
boraro.”—Mohl.] Ea boraro; tharo ho isa ho ’ne. Ho lokile.
29 ’Me hape ho be le moreri e mong, ha ke tsebe haeba a le
teng mona kapa che. O tsoa holimo koana British Columbia e
ka leboea. Tsatsi le leng, ha ke ntse ke leka ho bofa mekotlana e
itseng, holim’a lipere tse itseng, kea kholoa, kapa ho hong; litelu
tsa ka li batla li le kaalo, ke ne ke tsoamorao leetong la ho tsoma;
lilemong tse ’maloa tse fetileng. Monna a nkatamela a re, “Na ha
u Moena Branham?”
30 Ke ile ka kopana le mosetsana ka levenkeleng, a itse ha
a eso bone mos-…kapa—kapa ha a eso bone motse, motse o

moholo. ’Me kea kholoa o ne a le limaele tse makholo a mane
kapa a mahlano ho tloha toropong, kapa ho feta moo, limaele
tse makholo ho tloha tseleng e thata, torotsoaneng e bitsoang
East Pines. Ke kholoa levenkele le le leng mono. Morao koana,
bathoana bana ba ile ba nkatamela.
31 ’Me ba tseleng ea bona e eang Cuba. Kea ipotsa haeba ba
le teng mona hoseng hona, yaa, ba tsoa British Columbia e ka
leboea? Hantle mona. Be, pelo ea hau e hlohonolofatsoe, moena.
Re thabetse ho ba le uena le mohatsa’o, baromuoa, ba ntse ba
hahlaula. Ba ntetselitse, hoseng hona, ho theha—ho tsoa Star
Motel. Morena a le hlohonolofatse. Ke tseba baena bohle ba rona
ba tla thabela ho tsukutla matsoho a bona. ’Me monna eo, ka
setšoantšo, o ntemohile ka litelu tseo tsohle, temoho ea hae e ntle.
Hantle haholo.
32 ’Me e ne e le linatla, holimo koana moo ho batlang ho se
batho, ho hang, holimo koana East Pines. ’Me ho ka ba joalo,
ho tla ba boima ho bolela hore bathoana ba naheng eo ba ’maloa
hakae, empa, koana, keha ba le holimo mono e le baromuoa, ba
leka ho etsa lethoana tlotlisong ea Molimo. Ruri ke ba ananela
ka pelo ea ka eohle. Kea tseba bohle le rata ho tsukutla matsoho
a bona le ho utloa ka naha e kholo ea leboea-bophirima. ’Me,
joale, ebe e…
33 Kea kholoa ’mè oa Mof. Roberson o sa ntse a kula haholo. Ke
lokela ho ’mona thapama ena, le ho hopola ho mo rapella. E tla
ba…’Me hape, ha Morena a ratile, ke tla khutlela mona hape ka
mashome a mararo ka morao ho supa bosiung bona. Ke kholoa
e le ba ha McSpaddin morao mono, re tla ea lijong le bona ka bo
hora ea botšelela, le ho re fa nako ea ho khutla.
34 ’Me hape re batla ho chakela Mof. Burns. Na Moena Burns o
kahare, hoseng hona? Na o teng? E. Ha ke a u bona,Moena Burns,
o lutse. Khaitseli Burns o a kula, o kula haholo.
35 ’Me ke ne ke ile koo phirimana e ’ngoe, ho ’mona, ’me o kula
haholo. ’Me ke moea oa senatla oo. ’Me re batla hore e mong le
e mong a itšoarelle ho Molimo kamehla, hobane, ho e hlalosa ho
tsoamokhoeng oona, ha re tsebe ea tla ba tengmona; empa ho tla
hlokoa mohlolo oa Molimo ho khutlisetsa Khaitseli Burns hape
kerekeng. Ke hantle.
36 Athe, monna oa hae ea ratoang o sa tsoa tsoa sepetlele
holimo mono, Veteran’s Hospital, ka mofetše, o ne a teletsoe ho
shoa, ’me Molimo oa mo folisa. ’Me ke enoa moo a leng teng, o
khutletse kerekeng, ’me o phetse hantle haholo hape kamoo ho ka
lebelloang nakong e tjena. ’Me athe Morena o mo folisitse lebete
le leholo le atolohileng, le nang le mofetše, ntho eona eo, lilemo
le lilemo tse fetileng.
37 ’Me ke hopola eona nako eo, Moena Wood a sa lutse mono.
Ke ne ke kene phomolong e nyenyane. Re ne re le kantle merung,
re tsoma sekwirele, ’me Ntho ea re ho ’na, “E-ea hae.” Ka ea

hae. ’Me hobaneng ke ile ka tlameha ho ea Louisville, ha ke sa
tla tseba le ka mohla. ’Me Moena Wood, ea holetseng Louisville,
a potela ka boloko bo phoso, ho potoloha, ho potoloha, ho
potoloha, a leka ho nkuka. ’Me Molimo oa ntiehisa hukung, ke
emetse Khaitseli Burns ho tla mpolella. ’Me e ne e le eena, mosali
eo oa senatla, ea tlileng a mpolella hore monna oa hae o ne a
hlokahalamoo sepetlele, ra eamono ’me ra rapela.

38 ’Me a theoha, ’me a katlatsa setšoantšo seo, seo Morena a
nkileng senepe sa Hae, Topallo ea Mollo…Bohle le se bone, kea
kholoa. O ile a se beha fulurung. ’Me a re, “Molimo o ratehang oa
Leholimo,” a re, “nthuse ho fumana Moena Branham hang. Ke
tlameha ho e etsa.” ’Me a re, “Lengeloi laMolimo, nkise ho eena.”
Ke sona se hlokahalang seo. ’Me o a ema, ’me a ea toropong, ho
lefa sekoloto sa litšebeletso, ’me a isoa koung e itseng kamohlolo.
’Me Molimo oa nkhutlisa merung, ho ea Louisville, le ho ntiehisa
koung eo halofo ea hora, ke shebile MoenaWoods a eja mothinya
o phoso ka nako tsohle holimo mono, a leka ho nkuka, eena. Le
a bona?

39 Joale, re a tseba Molimo o tseba moo moralinyana oa Hae a
robetseng teng mono, ’me A ka lebella hore le rapele thapelo ea
tumelo. Re tla etsa sohle seo re ka se khonang.

40 Ntho e ’ngoe eo re batlang ho e bua hoseng hona, re
sa inamisa lihlooho feela, empa lipelo, ho e mong oa banna
ba tšepahalang ka ho fetisisa bao ke…e mong oa bona, eo
nkileng ka kopana le eena bophelong ba ka, ke Moena oa rona
Higginbotham. Oa hae…Khaitseli ea rona e ratehang o tlohile
ho ea ba le Morena Jesu. Lesole le matla la Molimo; ke hakae ke
’mona a tla aletareng! Takatso ea hae, kamehla, ho fihla moleng
ona oa thapelo, moo Moea o Halalelang o neng o tla ’molella
bothata. O ne a labalabela ho e etsa. ’Me o tsamaile makhetlo
a makae a parola sethala sena mona, ho leka ho fumana haeba
temoho e ka—e ka fihla. Le likopanong tse ling le libakeng tse
fapaneng o lekile, empa feela ha e a ka ea fihla, ka mokhoa
o itseng.

41 ’Me hape, liveke tse ’maloa tse fetileng, ka kena sepetlele
tlase mono, ha ke utloa hore o a kula, ’me e ne e le mantsiboea
ho se ho phirimile. ’Me eitse ha ke kena sepetlele ka lula pela
hae, ’me teng Moea o Halalelang oa theoha; le ho khutlela morao
bophelong le ho hotolla ntho e ’ngoe le e ’ngoe, le ho hlalosa
hantle moo bothata bo neng bo le teng. Empa, ntho e makatsang
e le hore, Khaitseli Higginbotham o ne a sa batle le ho lula
haleletsana. O ne a batla ho ikela. O ne a bitsoa ke ho Hong.
O arabetse pitso eo letsatsi le leng ho ea ba le Molimo. ’Me ke tla
lula ke hopola seo. Yaa. [Sekheo lebanteng—Mohl.]

42 Ha ho makatse ha u hlabeha ha u kena motseng; o hanne
Evangeli. Ke eona taba. ’Me o ahlotsoe. Moroallo oa ’37 e ke ke

ea e-ba letho, ho fihlela sena se felile. Empa, e, o ahlotsoe, ruri.
’Me ke lona lebaka leo mongolo o leng leboteng.
43 ’Me, joale, ho hobe haholo. ’Me thepa ke ea rona, lintho tse
leng teng mona, empa ke utloile tsatsi le leng ho thoe baena ba
bang ba rona ba fuoe tekete ea ho paka esita le moeling oa sets’a
kereke mono. Lihlong tse kaalo! Ke tla lefa tekete eo haeba le
ntsebisa hore na e ne e le eng. Ke masoabi. E, monghali. Be, rona,
sena, ke nahana hore haeba…Kenahana hore e ntse e le sa rona.
Bonnyane, tokelo ea thuo e rialo. Emisang ka lephakong lena,
’me mohlomong u ke ke oa fuoa tekete mono. Empa ke thabela
haele moo re ea moo ba sa ngoleng litekete. Lona ha le joalo? Ke
hantle. Ho a babatseha. E, ruri. Joale, ha ke…
44 Ke tlil’o leka ho bua nakoana, hoseng hona, hoba ke ile
ka tšoaroa ke sefuba sa hlooho, ’me ka ema. ’Me—’me ke batla
ho nka sehlooho ho tsoa Testamenteng ea Khale, le ho ruta
nakoana feela, ha Morena a ratile. ’Me mohlomong, bosiung
bona, haeba a khutla, ha Morena a ratile, a khutle ka nako, ’me
a sa khathala haholo.
45 Oh, ke mpile ka nahana, hape. Moena Kelly ea lutseng mona,
le Khaitseli Kelly, ba tla nyoloha, hantle feela…U ka tla ka
potlako eo u e khonang, ka mora lijo tsa mantsiboea, hoba ke
hlile ke susumelitsoe thapameng ena, ke lintho tse ngata, Moena
Kelly. Ke hopola bosiu bo bong, holimo mono, ke ne ke tloha ka
pitso mohla le neng le kena bohle. Ho lokile. [Khaitseli e mong
o re, “Na u ka tla, Moena Branham?”—Mohl.] Joale, ho joalo—ho
itoketse, khaitseli.
46 Joale, ka hona, le nthapelle, le be le rapelle…liqeto tsa ka,
tsa Morena, li tle li etsetsoe e—li tle li etsetsoe Eena, ka bokhoni
ba ka bo khabane.
47 Joale, re batla ho phetla Bukeng ea khale, ea khale, ea
ho qetela…Buka ea pele, Genese 35, ’me re lakatsa ho bala
karoloana feela ea Mangolo mona ho tsoa Bukeng ea Genese.
’Me re rapela Molimo ho eketsa mahlohonolo a Hae ka moeno e
le motheo oa seo re lakatsang ho se ruta.
48 ’Me ba bakae ba ratang sekolo sa Sontaha? Oh, ke e…Ba
bakae ba tsebang moo se qalileng teng? Ha ke bone letsoho. E
batla e le…Ba bakae ba tsebang hore se ne se bitsoa eng pele?
Mohatsa ka o hokae? O lokela ho tseba seo. Ho lokile. E ne le…
49 [Moena Neville o re, “Moena Branham?”—Mohl.] Yaa?
[“Mission-…Moromuoa e mong o teng mona hoseng hona.”]
Moromuoa emong.Molimo a u hlohonolofatse. [“MoenaNaber.”]
Moena mang? [“Moena Naber.”] Moena Naber, o kae? Na u
ka phahamisa letsoho la hau, Moena Naber? Molimo a u
hlohonolofatse, moena. Na ke mohatsa’o eo ea nang le uena?
Ho lokile haholo. Re thabela ho ba le uena le balelapa la hau
hoseng hona. U a tseba hore u thatong ea Molimo. Le a bona?
U loketse joalo, ha u le moromuoa, u a bona. Hobane, litaelo tse

akaretsang ke ho re, “E-eang ka lefatše lohle le bolelle babopuoa
bohle Evangeli.”
50 Monna eo e leng moromuoa! Joale, ha ke tsebe—ha ke
tsotelle haholo…Boromuoa ke lentsoe le letle haholo, empa
ke na le lentsoe le fetisang ka molemo. U moapostola. Le a
bona? Ke hantle. Joale, lentsoe lenamoapostola le bolelang? “Ea
romiloeng.” Lentsoe moromuoa le bolela’ng? “Ea romiloeng.”
Ke ntho e tšoanang. Kahoo, baromuoa, baprofeta, baevangeli,
baruti, le balisa, ba bopa Kereke. Na ho joalo? Baapostola,
baporofeta…ba bitsa. Ka hona, ha feela u le moromuoa, kapa
moapostola, u ea romiloeng ke Molimo, thomong, ’me u nepile
kamehla.Molimo a u hlohonolofatse, ke ea ka—thapelo ea ka.
51 Moena le Khaitsedi Foss ba tseleng ba ea Cuba, masimong.
Ho tloha linqalong tse hoammeng tsa leboea, ho ea merung ea
tropiki ea boroa, hobane Evangeli e ka khona e boleloe lefatšeng
lohle. Amen. Ke phetoho e kaakang!
52 U tswa kae, moena? [Moena o re, “Ke ea Iseraele joale,
moena.”—Mohl.] Ho ea Iseraele.
53 Oh, kea rata…Ho bona Mabel a lutse morao mono, ke tla
bitsa mohatsa ka le Mabel, ho le binela:

Ba tsoa Bochabela le Bophirimela,
Ba tsoa mafatšeng a hole,
Ho ja le Khosi, keteka se sa bamengoa ba Hae;
Baeti baa ha se le ho bokoa!
Ho boha sefahleho sa Hae se khethehileng,
Se bekenya ke Leseli le Mokhethoa;
Banka-kabelo ba bokoang ba mohau oa Hae,
Joaloka liperela moqhakeng oa Hae.

54 Na ho ke ke ha babatseha letsatsing leo! Amen. Morena
u le hlohonolofatse, ho ea Iseraele; le uena, moo u eang teng;
mahlohonolo a ka a lebisoa ho lona baena hoseng hona. Amen.
55 Joale, pele re phetla Bibele…Rea tseba hore sena ke
mongolo, ’me Molimo o bolokile moelelo o ngotsoeng lipakeng
tsa mela, lea bona. Ka hona, re ka bala temana feela ’me
ra lumella Molimo ho re fa moelelo oa taba. Ka hona ha re
inamiseng lihlooho tsa ronamotsotso feela, bakeng sa thapelo.
56 Ntata rona ea Leholimong, ka Lebitso la Morena Jesu, re U
rapela ho nka Mantsoe ana ao re tlang ho a bala joale, le ho A
ngoathela lipelo tsa rona. ’Me re kene habonolo, ka khutso, ka
boikokobetso, ka hlompho, ka pel’a Sefahleho sa Hau. ’Me Moea
o Halalelang o nke Lentsoe la Molimo le ho fepa pelo e ’ngoe le e
’ngoe. Le ’na kenyeletsa ea ka mono, na U tla etsa, Morena? Hoba
ke e kopa ka Lebitso la Kreste. Amen.
57 Ho lokile, re tla bala temana kapa tse peli feela, mona, re
tle re fumane motheonyana feela. Genese ke khaolo ea peo, re a
tseba. Ho lokile. Re tla qala ka temana ea 15.

’Memonna emong amo fumana,…bonang, o ne a ntse
a phaila naheng: ’memonna eo a ’motsa, a re, U batla’ng?
A re, Ke batla banabeso: mpolelle, kea u rapela,…ba

fepa mehlape ea bona.
’Me monna—’me monna a re, Ba tlohile teng; hobane

ke ba utloile ba re, A re e-eng Dothane. Josefa a latela
banababo, a ba fihlela Dothane.
’Me ba ’mona a sa le hole, le pele a atamela ho bona,

pela eona…ho mo bolaea.
Ba bolellana, ba re, Bonang, molori eo oa tla.

58 ’Me a Morena a abe mahlohonolo a Hae Lentsoeng la Hae.
Joale, Genese kamehla, ho ’na…
59 Na ke le boleletse hore khaolo e ne e le efe? Ke Genese. Ke a
lumela, haeba ke bone, Genese 37, le ho qala ka temana ea 15, ho
lona ba tšoaeang. Joale rona…Kea kholoa ke itse 35, nakoana
e fetileng. Ke ne ke matahantse maqephe a mabeli hammoho.
Ke—ke masoabi. Bibele ena ea khale ea Scofield, ’me ke batla ke
thafalloa ho bala, hobane ke se ke tlotse mashome a mane, le a
tseba. ’Me ea ka…
60 Ba re ke loketse ho fumana ligalase tsa ho bala. Ke ile ka
ea hlahloba mahlo a ka, ha ke fihla moo ke tlamehang ho lula
ke sutumelletsa Bibele ea ka hōle le ’na. ’Me ngaka e mpolella
hore letsoho la ka le ke ke la ba lelelele ho lekana, ka mor’a
nakoana, ho e khutlisa. ’Me ke tlameha ho…O itse ke hloka
ligalase tse itseng tsa ho bala. Ka hlahlobamahlo a ka, ’me liteko
tsa ntlhahisa a phethahetse, leshome-leshome. Empa ka khona
ho bona moriri o robetseng fatše, kae-kae mono, ha bonolo feela.
Empa ha u e atametsa haufi le ’na…A re, “Ha u fihla…” Ho
re, “Ebe moriri oa hau o pulufatsoa ke’ng?”

Ka re, “Ha ke tsebe.”
61 A re, “Ke botsofali.” Ha-ha-ha! A re, “Ke sona se phoso ka
mahlo a motho ha u feta mashome a mane. Haele hantle, mahlo a
hau a batalla. ’Me u tlameha feela ho—ho e mamella, ke phetho.”
’Me ke lula ke e lebalisetsa pele. ’Me, be, ha ke fumane nako ho ea
teng, empa ke—ke tla etsa joalo ka letsatsi le leng, le ho fumana
e—e lipalo ho bala, ha ke kena ho ruta ho feta. Empa joale ke
bala mongolo feela ebe ke tsoelapele. ’Me ena ke…Ke fumane
Bibele ena lilemong tse ngata tse fetileng, ’me ehlile, e mogolo o
mosesane haholo.
62 Joale, ho Genese, Genese e bolela “qalo,” khaolo ea peo. ’Me
hopolang, hore, ntho e ’ngoe le e ’ngoe e leng teng kajeno, e qalile
ho Genese. E ne e le qalo ea lintho tsohle. E ne e le qalo ea—ea
poloko. E ne e le qalo ea sebe. E ne e le qalo ea lihlotšoana tsohle
tsa borapeli. E ne e le qalo ea Kereke ea ’nete. E ne e le qalo
ea kereke ea bohata. E ne e le qalo ea ho loka. E ne e le qalo ea
thetso. E ne e le qalo ea lintho tsohle, e qalile hoGenese.

63 Eka re ka fumana likhoeli tse tharo feela tabeng ena, ho lula
hantle tabeng ena e le ’ngoe, le ho e cheka feela, ho e tlama ka
Moea o Halalelang, ka lithapo tsa Molimo, le ho e thatela feela
’moho. Le ho sheba feela kamoo Lentsoe le leng le le leng le
kopanang hantle leMantsoe amang. Ntho e ntle hakakang!
64 Lentsoe laMolimo le a susumetsa! Ho sa tsotelehe mongoaha
ofe, nako efe, monna e mong le e mong ea kileng a bala Mongolo,
ho haola le…O se o ngotsoe joale makholo a mangata, e, e batla
e le likete tse tharo, ho feta, lilemo. ’Me monna e mong le e mong
ea kileng a bala Mongolo ona, mongoaheng o mong le o mong, o
susumelitsoe ke Oona, le a bona, temana ka ’ngoe ea Lengolo. Ha
ho letho ho nka sebaka sa Lona le ka mohla.
65 Mongolo o ngotsoeng koana tsatsing le leng, ha o balloa
mongoaha oo le ka morero oa oona, o tiile. Nka u ngolla lengolo,
’me ke re, “Moena oa ka ea ratoang, kajeno ke tsoa tulong e itseng
’me ka etsa hore-le-hore, nako.” Taba eo e lebisitsoe ho uena ka
kotloloho, ’me ke phetho. E ka hlahisoa e le bopaki ba lekhotla
kapa ho hong, e ka hlaha e le bopaki khahlano le ’na kapa ho
nkemela, ho mpakela ho hong, kapa ho paka ho hong khahlano
le ’na, empa e ke ke ea e-ba molaetsa o hlamaletseng joaloka
mohla o neng o fuoa uena.
66 Empa Bibele ha e joalo. E neiloe moloko oa batho, le bakeng
sa mehla le mengoaha eohle, hoba Ke Lentsoe le ngoliloeng la
Molimo. Le a bona? Mantsoe a Hae a ke ke a hloleha le ka mohla.
A ke ke a shoa, ’me ha feela Bosafeleng bo le teng, kamehla, ana
a tla lula a fupile meelelo e tšoanang, hobane a tsoile melomong
ea Molimo. Le a bona? A ke ke a hloleha! Nahanang feela ka
seo, kamoo Lentsoe la Molimo e leng la Bosafeleng kateng. Ke
Bophelo.
67 Joale, lentsoe ke eng? Lentsoe ke mohopolo o hlahisitsoeng.
’Me haMolimo o nahana ntho efe, kemohopolo feela. Empa hang
hoba e hlalosoe, e ke ke ea fetoha kapa ea khutlisoa. E tlameha
ho lula kamehla.
68 Hoba, lentsoe la hau le lokile joaloka uena. Lentsoe la
Molimo le lokile joaloka Oona. Lentsoe la hau ke karolo ea hau.
Tšepiso ea hau e lokile hakaalo ka uena. ’Me tšepiso ea Molimo
e lokile hakaalo ka Oona.
69 Joale, joaloka motho ea shoang, u ka etsa tšepiso ’me oa
tlameha ho e roba, hoba u motho ea shoang feela. ’Na ke
motho feela. Empa, Molimo, kaha o sa shoe, mohlokapheletso,
o matlaohle, motlalahohle, O hlahisa polelo, ’me O tseba qetello
esale qalong, ’me A ka e boloka.
70 Abrahama o bitsitse lintho tse neng li le sieo, eka hoja li
ne li le teng, hobane o ne a khotsoe ruri, hoba seo Molimo o se
tšepisitseng, Molimo o bokhoni ho se phethisa, hoba A ka be a sa
etsa tšepiso haese ha A tsebile hore e tla hlaha.

71 Na le bona kamoo re ka phomolang holim’a Lentsoe la Hae
ke hona? Ho sa tsotelehe sefefo se foka kamatla a makae, hofe ho
khahlano le Lona, lula ka ho shoelella holim’a Lentsoe. Molimo
o E boletse, Oona o boneng lephako le leng la sefefo. Le a bona?
Ka hona, haeba u kula, ankora feela moea oa hau Koung ea
Phomolo. Ha u tsielehile ’me u tepeletse, hopola, O itse, “Ke tla
ba le lona kamehla, esita le ho isa bofelong ba lefatše.” ’Me O
a…O itse, “Lintho tsohle li sebetsa hammoho molemong oa ba
ratangMorena,” kahoo lula hantle feela moo.
72 Monna e mong o ngotse, seroki se ngotse, “Ankora ea ka e
tšoere ka har’a lesira.” Lesira ke eng? Ke ntho e koalang ho tloha
Mono. ’Me ankora e ka hare ho lesira. Ha u bone kamoo e tlang
ho ba kateng, empa o a tseba hore e teng ntho e u tšoereng, e
tšoereng holimo Mane.
73 ’Me ha leoatle le pheuleha ho le sefefo, na u kile…Ke
kholoa bang ba lona le eso fumane monyetla oa ho bona sekepe
ha se ankoriloe. Oh, khili! Nkile ka palama le bona ha ba
lahlela ankora kantle leoatleng joalo, ho fihlela sepalangoa
se senyenyane se sa khone ho hloa e—e leqhubu. Se ne se
phunyeletsa leqhubu. Empa ha feela ankora e tšoere, ke phetho
se etsang phapang.
74 Leha re feta holim’a lona, tlasa lona, ho le potoloha, kapa
har’a lona, ha se lebaka; ankora e tšoere. Ho a tšoana leha lifefo
tsa bophelo li qala li re sisinya. Re ka tlameha ho phunyeletsa,
re ka tlameha ho feta kaholimo, katlase, ka mathoko, empa e re
tšetleli e tšoare kahare ho lesira, linthong tse sa bonoeng. Ha re
tsebe hantle feela moo e leng teng, empa e tšoere.
75 Joalokamoshanyana, le a tseba, ea nkileng k’haete. Le utloile
maele a khale, pale. Ha thoe, “U tseba joang hore u tšoere k’haete
qetellong mono?”

A re, “Ke a e utloa ha e rutla-rutla.”
76 Kahoo, ke eona. Haeba re e utloa e rutla-rutla, Molimo o sa
ntse o sebetsana le lipelo tsa rona, ke moo re tsebang hore ankora
ea rona e ntse e tsitsitse.
77 Kea kholoa e ne e le Benjamin Franklin ea tšetseng lehalima
ka botlolong, ea qhanehileng lehalima, motlakase. Ntho e ka
hare ho eena ea bitsa, ’me ea re, “Matla a teng ka mono. Matla ao
a ne a ka qhaneoa.” ’Me haeba le le matla hakaalo, ho khantša
literata le ho pshatla likutu, ho petsola fatše, le ka etsa’ang haeba
le ka qhanehoa? Le ka khanya, le ho halima, le ho tlala lefatše
lohle. ’Me Benjamin Franklin, kea lumela, ha a ntse a sesisa
k’haete ea hae, e tlameletsoe senotlolo ntlheng ea mohatla oa
eona, le botlolo tlase. ’Me hoba a le fumane, o ne a sa tsebe seo a se
tšoereng, empa a qala a hoeletsa, “Ke le fumane! Ke e fumane!”
O ne a sa tsebe seo le leng sona; o ne a sa tsebe seo a tla se etsa ka
lona; empa o tsebile hoba o qhautlitse ho hong.

’Me ho joalo le kamotho emong le emong ka ntho ea hae:

Litšepo ha lia thehoa holim’a letho
Haese Mali a Jesu ka ho loka;
’Me kahohle moea oa ka oa tela,
Joale Ke tšepo ea ka eohle le tšiea.
Ke ema, holima Kreste, Lefika le tiileng;
Mobu ’ohle ke lehlabathe le tebang.

78 Hang ha u tsoetsoe labobeli, Moea o Halalelang o nka litulo
tsa Oona pelong. Bacha ba bang ba ka sitoa, kapa chacha e
ncha, kapa ekaba ha ba khone ho bala, ho sa tsotellehe na ho
joang; ha ho motho ea ka e hlalosang, kahoo u se ke ua utloa
bohloko hobane u sa tsebe ho bala. U ke ke oa e hlalosa. Ha ho
eso be motho ea kileng a e hlalosa, ho sa tsotelehe bohlalefi kapa
masene. Ke sephiri sa Molimo ka Sebele. Empa ha Lentsoe leo
le la Bophelo le nka malulo pelong ea hau, ’me u Le bona, u a
hoeletsa, “Ke O fumane!” Ha u tsebe seo o tla se etsa ka Oona; ha
u tsebe seo O tla se etsa ka uena; empa u a tseba ntho e etsahetse,
’me u E fumane.
79 Joale, ka baka leo, holim’a Lentsoe! E ntle. Joale re tobane
le taba hoseng hona, ’me re tšoere ka pel’a rona, re ntse re
nahanisisa, ho ea ka maikutlo a ka, e ’ngoe ea litemana tsa
bohlokoahali tsa Testamente ea Khale. Josefa (re tla bua ka) O
Kopana le Banababo. Moea o Halalelang o ka kena ka litsela
tse lekholo tse fapaneng tabeng ena le ho e manollela lipelo le
likelello tsa rona. Ka hona, ka ho nahana sena, mona re matsatsi
a ’maloa, re ka bua nakoana hoseng hona, ka baka la ’metso o
tiileng, le ho e thonaka mohlomong hape bosiung bona ha molisa
a se na letho pelong ea hae, le ho e jara mohlomong ho tsoella le
ho e qetellaMantaha bosiu, haebaMolimo o e aba kamokhoa oo.
80 Joale, re tseba limelo tsohle tsa Testamente ea Khale hantle,
ho joalo, “Lintho tsohle tsa khale e ne e le seriti,” Baheberu 11,
“seriti sa tse tlang ho tla.” Ho hotle hakakang, kamoo Molimo o
takang seriti kateng!
81 ’Me ha re phopholetsa seriti sena, kamoo se neng se le kateng,
re a tseba ntho e teng ka nqane mona. Oona…Molimo, ka matla
’ohle a Oona, mohopolong oa Oona o moholo o se nang qetello,
ka ho bona ntho e mothating oa ho etsahala, A ka e lepa esale
pele. A ka etsa hore tsohle li sebetse hammoho, esita le khalefo ea
motho, hoMo rorisa, esita le motho ea u tšoarang hampe. Joaloka
ha re tla fumana, kamora nakoana, ha Morena a ratile, kamoo
ngoanabo Josefa a ileng amo tšoara hampe, ’meA reteleha hantle
a khutla, le ho nka seo a etsa hore se rorise Eena. Kahoo, ha rea
lokela ho tšoenyeha ka letho, le letho.
82 KamooMolimo, ka moshanyana eo, a neng a taka seriti sa tla
ha Morena Jesu khetlo la pele, le ho tla ha Morena Jesu khetlo la
bobeli, le ho e sebetsa ka botlalo bophelong bo sa tsebeng letho
se neng se etsahala. Amen. Na hoo ha ho etse letho ho lona, ho
bona Josefa emonyenyane oamofutsana?Khele, o ne a sa tsebe se

etsahalang, hobaneng lintho tsena tsohle li loketse ho etsahala.
Empa e ne e le Molimo kaofela, o sebetsa, o bontša esale pele, o
ne o taka lintho tse neng li tla hlaha.
83 Kemoo u ka lemohangLentsoe, kamoo uLe thonakangmona
le ho Le bala ho Genese, ho Le bala mahareng a Buka, ho Le bala
lengolong la ho qetela la Buka, ’me Lentsoe ka leng le ngomelana
hantle le le leng joalo. ’Me Le ngotsoe le siana ka lilemo tse likete,
ke makholo a banna ba fapaneng. Le a bona? Ka baka leo, ka
hona, le ka bona hore tsohle ke Molimo. E mong a sa tsebe e
mong, kapa ho tseba hore ho ngotsoe Buka efe, ho se letho ka
Eona; nakong e ’ngoe, mongoaha o mong.
84 ’Me re ka bona, kajeno, hore Molimo o sebetsa hantle feela
joaloka ha O sebelitse morao koana. Re sa tsoa tloha joale, ho
qetella koana selemong se secha, ho tloha seriting sa Khale. Le
kamoo tšimolohong, kamoo Molimo, mohla O boneng sebe se tla
hapa lefatše le holim’a batho, kamoo lenaneo le leholo le neng
le khopamisitsoe; le sa senyeha, le sa boptjoa bocha, empa ho
khopamisoa feela.
85 Le a bona, Satane ha a khone ho bopa. A ka khopamisa feela.
Ntho e ’ngoe le e ’ngoe eo le e bonang, e fosahetse, hoo ke ho
loka ho khopamisitsoeng. Le a bona? U bona senohe sa khale
kantle seterateng, e mpa e le baporofeta ba khopamisitsoeng
feela. Le a bona? U bona bobe bofe, ho bona monna a phela a sa
tšepahale likanong tsa hae ho mosali oa hae, hoo ke ho loka ho
khopamiselitsoeng bobeng. Ka ho fapanyetsana, ho bona basali
seterateng, ba itšoere kamoo ba etsang ’me ba fetoha seo ba leng
sona, ao ke mafumahali a khopamisitsoeng.
86 Ke fetile Louisville, tsatsi le leng, ’na le mohatsa ka, ’me ka
bona letšoao fensetereng, re tsoa jela teng, mane Fifth Street. ’Me
ho itsoe, “Litafole tsa mafumahali.”
87 Ka re, “Ha ho mohla ba kileng ba fumana moreki.” Che,
mofumahali a ke ke a kena ka mono. Ha a kena mono, ha e sa
le mofumahali. Le a bona? Ka hona, ha ba eso fumane moreki,
tlasa letšoao leo. Mafumahali ha a ee libakeng tseo. Empa, le a
bona, se kenang mono, ke mafumahali a khopamisitsoeng. Le a
bona? Ho lokile.

Joale, Molimo, ho etsa hore lintho tsohle li Mo rorise!
88 Re keteka Keresemese, tsoalo ea Morena Jesu. Etsoe, hase
hantle feela letsatsi la Hae la tsoalo. Letsatsi la hae la tsoalo e ne
e le ka ’Mesa. Hoba, ho bata hakaalo mane Judea, kapa ho bata
ho feta ka Tšitoe ho feta mona. Kahoo, re lemoha seo. Le bone
setšoantšo letsatsi le leng, litanka holimo mono kahara lehloa,
le lintho tse kang tseo, mane Judea. Na u ka inahanela ka balisa
ba robetseng leralleng maemong a joalo a leholimo? Empa, ha
se letsatsi leo. Empa lona, letsatsi, ha le bolele hakaalo, ke e—e
boitšoaro ba rona nqa letsatsi leo le khethiloeng.

89 Joale hlokomelang. Hang hoba Molimo o bone peo ea
mosali, le kamoo ba neng ba khelositsoe mono le ho loka ho
khopamisitsoe, Molimo o ntšitse tšepiso e reng ka mosali eo ho
tla hlaha Peō e bokoang. Le a e tšoara na?Ho tla hlaha Peo.
90 ’Me hang feela ha Satane a utloa seo, ea neng a eme moo,
hang hoba a e utloe, a ikana ho timetsa Peo eo. ’Me a leka ho e etsa
ka ho Josefa. O lekile mongoaha ’ohle. ’Me o ntse a le khahlano
le Peo eo e bokoang. Amen.
91 Ke batla hore le apare likepisi tsa lona tsa monahano o
tebileng, motsotso feela joale. Joalo, le apare heleme ea poloko,
’me le mamele ka hloko joale. Ntho e ’ngoe ea bohlokoa ke ena.
’Me le ka se lumellane le eona; ho lokile. Empa, na le hlokometse,
hang feela…
92 Ho ne ho se ho etsahetse e—e kemolo, Eva a se phetse
bokhopo ’me a entse sebe. Taba eo e tsoa kae?Mono ke hoGenese.
Banna kajeno ba leka ho fumana lehokelo le lahlehileng lipakeng
tsa phoofolo le motho. Ena ke tšenolo. Bibele e boletse, ho re,
“Noha e ile ea thetsa mosali.”
93 Kajeno, motho a ka hlahisa bophelo ba phoofolo, ’me
phoofolo e atametseng ho motho ke shimpanzi. Ba ka e tsubisa
kakane, ea palama baesekele, ea roala katiba, ea e tipa-tipa. Ho
tšoana feela le “le letona” le “le letšehali” ho pere. Ke molumo.
Ha e na soule. Ha e khone ho nahana. E ka tsamaea feela ka
molumo. Ha e na soule. Eaba ba fumana lehokelo le sieo, hantle
lipakeng mona, leo ba eso kang ba le fumana le ka mohla. ’Me
ba lekile ka lilemo tse likete tse tšeletseng ho nts’a mokorotlo
o le mong ho shimpanzi, ’me ha ba khone. Ha ho mohla ba tla
khona. Empa, rea tseba hore re bophelo ba phoofolo. Re bophelo
ba limela, bo tsoang lefatšeng.
94 Joalokaha ke ne ke boletse maobane, lepatong la khaitseli ea
rōna e ratehang. Re seshoba sa dielemente tse leshome-tšelela
tsa lefatše, tsa leseli la k’hosmiki, le petroliamo, le lintho tse
kopantsoeng. Re ne re le mona mohla Molimo o buang o re, “Ho
hlahe hore.” Mebele ea rona e ne e le teng. Empa, Ntho e ’ngoe,
Kelello e hloahloa e re ntlafalitse ho ba seo re leng sona joale. Oa
re etsetsa matsoho le liphaka, le tse joalo, e seng ho re timetsa,
empa re tle re phele kamehla. Sebe se entse tšenyo. ’Me Oona O
re entseng, re se na letho—mohopolo oa letho oa ho ba mona le
ka mohla, Oona o re entseng oa teanya lintho tsena oa re etsa
seo re leng sona joale; ana hakaalo ha O khone, ka ho re neha
boikhethelo ba bolokolohi ho e amohela, ’me ka lona Lentsoe le
re bopileng, re tšepisitsoe hore O tla re tsosa hape. Hakakang
petroliamo ena eohle e tla teana hammoho, le liathomo, le joalo-
joalo, ka hara…ka Lentsoe la Molimo!
95 Joale, tšimolohong, ha Molimo o ne o bua, ’me Satane a eme
mono ’me a e utloa.

96 ’Me batho ba leka ho fumana lehokelo lena le sieo. Ke tla
le bolella, ka tšenolo, haeba le batla ho e amohela. Motho eo ea
lahlehileng, lipakeng tsa phoofolo le motho, ke sepente, pele a
tlosoa maoto a hae. Bibele e boletse, “E ne e le phoofolo e masene
ho feta libata tsohle,” eseng sehahabi, “tsa ts’imo eohle.” Ke eena
ea thetsitseng mosali, ka botle ba hae, ’me a emola. ’Me joale, ka
ho etsa hoo, le ho bona sebe se etla, Molimo o mo rohaka hakaale
ho fihlela saense e sa fumane kamano lipakeng tsa sepente ena,
kamoo ho tsebjoang kajeno, le moloko oa batho. Empa ke seo
sehloliloeng sa lona se oeleng, se tlotlolotsoeng, mahareng, se
neng se hokahantse bophelo ba phoofolo eo ’moho. Kemoo.
97 “Molimo o e patetse ba bohlale le ba masene, empa o tla e
senolela masea a tlang ho ithuta.” Le a bona?
98 Ke eo motho oa lona ea oeleng, sepente. U ntšitsoe koana…
ea bohlale ka ho fetisisa, e moholo ka ho fetisisa, e motle ka ho
fetisisa, a batla a tšoana le motho. ’Me ka baka la bobe bona boo
a bo entseng le Eva, A mo theolela ho sehahabi, “Ho hahaba ka
mpa ea hae, matsatsi ’ohle a bophelo ba hae, ’me lerōle e tla ba
lijo tsa hae.” Ke hona moo mahlale a ka fihlang, ’me sefate sa
bona se liheloa fatše.
99 Hlokomelang, joale, hang hobamosali a bone seo…eona…
Joale, o ile a thetsoa. Ha se eena ea kentseng sebe. O thetsitsoe. O
hopotse e ne e nepahetse. Empa, “Adama ha a ka a thetsoa,” ho
boletse Bibele. O tsebile hoba e ne e le phoso, ’me tšali ea etsisa
tona eona ntho eo sebata se e entseng.
100 ’Me a tsoala mora oa hae oa letsibolo, etsoe, litšobotsi tsohle
tsa liabolosi li ne li ahile ka ho moshanyana eo. E ne e le ’molai.
O ne a le mōna. E ne e ka tsoa joang molapong o hloekileng oo oa
Molimo? E ne e tlamehile ho tsoa bokhopong. ’Me hang hoba a
etse sena, eaba eena, liabolosi, a sebelisa sesebelisoa sa hae.
101 O ile a tsoala mora oa hae oa bobeli, ea neng a futsitse
Adama, ’me ka mono ha hlaha Abele. ’Me, kapele, liabolosi a
leka ho timetsa peo eo e lokileng. ’Me a hlanoha ’me a bolaea
Abele, le ho qaleng; e leng papiso ea Judase le Jesu.Homobolaela
aletareng; moo, Jesu, Judase a bolaileng—a bolaileng Jesu, a Mo
eka ka likotoana tse mashome a mararo tsa silevera ’me a Mo
rekisa. Ho lokile.
102 Empa, hlokomelang. Eitseha a etsa seo, eaba Molimo, papiso
ea Kreste, lefu le tsoho ’moho, O tsositse Setha ho tlatsa sebaka
sa hae. Le a bona? ’Me liabolose a sala Sethamorao.
103 Joale hlokomelang. Tsamaong ea nako, pele ho tšenyeho
ea pele ho moroallo, ho hlahile leloko le lelelele la batho ba
theohileng ka bara ba Kaine, ba tsoa naheng ea Node, ’me e ne e
le boramahlale, bahlalefi, ba masene, banna ba hlollang. Ba ne
ba tea litšepe. Ba haha matlo. E ne e le tsoelopele e babatsehang.
Bibele e tsoelapele ho hlalosa kamoo ba teileng koporo, kamoo
ba neng ba tea tšepe.

Empa, sehlopha sena se seng e ne e le baleleri.
104 Empa, lihlopha tsena ka bobeli e ne e le barapeli. Kaine e ne
e le morapeli. Abele e ne e le morapeli. ’Me Molimo o ile oa seha
mola, e leng ntho e neng e lokile. Kaine e ne e lemorapeli hakaalo
ka Abele. Bobeli ba hahile lialetare. Bobeli ba lumetse Molimo.
Bobeli ba ne ba rapelaMolimo. Bobeli ba tlisitse limpho.
105 Joale hlokomelang lipeo tseo tse peli. E ’ngoe, e loanang;
bokhopo bo lekang ho timetsa Peo e lokileng. ’Me o ile a leka
ho timetsa Abele; o entse joalo, empa Molimo oa hlahisa Setha
ho tlatsa sebaka sa hae. O hopotse a tšoere Jesu hona mono.
Shebang tlase ho theoha le mongoaha, hohle. Eena, hohle moo
a neng a fihla, o ne a qobokisa Peo eo. Enereha a bolaea e mong,
kapa e mong, o hopotse a tšoere Hoo. ’Me, qetellong, a—a sala
Johanne Mokolobetsi morao, qetellong a mo khaola hlooho. O
hopotse a Mo tšoere mohlang oo, empa o Mo fihletse a ne a le
ka mona ka ho Jesu. O bolaile masea kaofela. ’Me, Moshe; a leka
ho bolaea Moshe. A leka ka bokhoni bohle ba hae ho timetsa
Peo eo, le mohla a neng a bolaea Kreste Kalvari; empa Molimo
o Mo tsositse hape, ka tsatsi la boraro, ’me Oa romela Moea o
Halalelang ho biletsa bara le barali ho Molimo. ’Me eona peo eo
e khopo, ea borapeli e ntse e hlorisa Peo eo e lokileng le kajeno.
Le a e bona? Ba leka ho timetsa Lekala leo le lokileng laMolimo.
106 Joale, mahlakore bobeli, ha u ka hlokomela, e qalile
ho Genese, borapeli ka mahlakoreng a mabeli. E mong oa
bona, mokha oa bolumeli, ea ikhohomosang. ’Me e mong, a
ikokobelitse, a tsamaea kaMoea, ka tšenolo.
107 Abele o ne a ka tseba joang hoba e ne e le konyana sebakeng
sa litholoana tse tsoang tšimong? Hobane e sonoletsoe eena, ka
tšenolo e Halalelang.
108 Jesu o buile hona hoo, mohla Petrose a Mo pakang e le Mora
oa Molimo. A re, “Nama le mali ha li a u senolela sena, empa
Ntate oa Ka ea Leholimong o u senoletse sena. Holima lefika
lena…”Lefika, eseng Petrose, eseng Jesu, empa holim’a tšenolo
e Halalelang. “Ke tla haha Kereke ea Ka ’me likhoro tsa lihele li
ke ke tsa E hlola.” Le a e tšoara na?Ke tšenolo eHalalelang.
109 Joale hlokomelang. Boiteko bo bong le bo bong, ba nako,
mono, ba kopane lifahleho li talimane ’me ba loantšana. Shebang
Moabe mohla a nyolohetseng leralleng, ’me Iseraele a le phuleng.
’Me Iseraele e ne e qela feela joaloka ngoanabo, khabane ea
monna, ho haola naheng ea bona, ho ea lefatšeng la pallo
leo Molimo a ba tšepisitseng lona; ho kopa feela tsoseletso ea
nakoana kerekeng ea bona, kamoo ho etsahetseng. Ho feta feela
naheng, ’me ba tšepisa ho lefa le joang bo fuloang ke makhomo.
Ba ne ba tla tsamaea ka ’milakholo oa khosi, le lintho tseo ba
neng ba tla li etsa ha ba ntse ba pholletsa le linaha, ’me ba ne ba
tla e lokisa. Empa, mona…

110 Joale, Moabe, lefatše la Moabe e ne e se la bokhelohi. Ba ne
ba lumela ho Molimo o le mong le oo Iseraele e neng e o lumetse,
hoba e ne e le bara ba barali ba Lota; Morali oa Lota ea emotseng
ka Lota mohla a tahiloeng, ka ntata’e. ’Me ba tšela, ’me bona…
Ke honamoo Bamoabe bana ba hlahileng teng.
111 ’Me eitseha moporofeta oa bona a etsoa, mosuoe oa bona,
a hlantšitsoe ke chelete, eaba o emisa lialetare, lialetare tse
supileng, eona palo e lekantsoeng ea lialetare e neng e hlokoa
tlase mona. Moabe ke enoa o lutse mona, lefatše le leholo le letle
lamokhatlo oa phutheho, tsohle li tsitsitse li lekantsoe.
112 ’Me Iseraele e ne e le enoa, mothethehi-mohalaleli oa khale
a ntseng a solla ka litente, ho tloha sebakeng se seng ho ea ho se
seng. U re, “Mothethehi-mohalaleli”? Ehlile bo, haeba ba—ba le
seo ba se bitsang, kajeno, mohalaleli-mothethehi.
113 Eitseha ba tšela Leoatle le Lefubelu, eaba Molimo o etsa
mohlolo ka pel’a bona, Miriame a tšoara moropana ’me a qala
a tiletsa moropa, ’me a matha a theosa ka mabōpo a leoatle,
ho hoeletsa le ho tlolaka, le ho hobela ka Moea. ’Me barali ba
Iseraele ba mo latela, ba tlolaka, ba hoeletsa, ba hobela Moeeng.
’Me Moshe a ema a phahamisitse matsoho a hae, ha re re a ntse
a bina sefela ka puo eo motho a eso e utloe pele, sefela seo ho
seng motho ea ka se utloisisang. O ne a binela Morena, ka Moea.
Haeba bao e se bahalaleli-bathethehi ba mehla ea joale, ha ke
tsebemoo nka ba batlang. Ba ne ba atetsoe ke lipontšo lemeeka.
114 Joale, efela ha Molimo o hlompha lintho tsa motheo feela,
shebang mona. Moabe, ha re bua ka Mangolo, o ne a lutse
motheong feela joaloka Iseraele. O ne a tšoere lintho tsohle tseo
Iseraele a neng a li tšoere. A hlomme lialetare li supile. Ke seo
Molimo o se hlokileng; Iseraele e ne e emisitse lialetare li supile.
O ne a tšoere mahlabelo a supileng a hloekileng. Iseraele a tšoere
mahlabelo a supileng a hloekileng. Ke eo Kaine le Abele, hape.
Le a bona? Ho lokile. A nyehela lipoho tse supileng. A nyehela
lipoho tse supileng. A nyehela lipheleu tse supileng, tse buang
ka seo…ba lumela hore Kreste O tla tla. A nyehela lipheleu tse
supileng, ntho e tšoanang. Ho tsitlallela motheo feela kamoo ho
ka tiisetsoang motheo!
115 Kaine o hahile aletare; Abele a haha aletare. Kaine a hlahisa
sehlabelo; Abele a hlahisa sehlabelo. Abele o ne a rapela; Kaine
a rapela. Empa, Molimo o netefalitse, ho paka hore Abele e ne e
le khetho ea Hae.
116 Molimo o pakile mona hore Iseraele e ne e le khetho ea Oona,
hoba Iseraele e ne e atetsoe ke matla a kaholima tlhaho liahelong
tsa bona. Leha koana, hara liphoso tsohle tsa bona, ba ne ba
latetsoe ke Topallo ea Mollo. Ba ne ba ena le pheko ea pholiso
e Halalelang, ’me ba hlakisa pholiso ea Khalalelo; sepente. Ba
ne ba e-na le lefika le otliloeng. Ba ne ba atetsoe ke lipontšo le
meeka liahelong.

117 Mohla Johanne a fihlileng, o ne a le matla a phahametseng
tlhaho. Mohla Jesu a tlileng, e ne e le matla a phahametseng
tlhaho. ’Me sera, ka lehlakoreng la motheo, kamehla se ne se
hlorisa tse phahametseng tlhaho.
118 Le bona seo a lekang ho se etsa kajeno? Ntho eona eo,
“Hlakola pholiso e Halalelang! Hlakola batho bana! Ha ho letho
ho bona!” Bahlomphehi, batho ba baholo! “Ba hlakole!” Moena,
ha se letho haesemorara oo, o tsoelikanang o pholletsa le Genese,
ho kena ho Tšenolo.
119 Ke emela lehlakore la ka la bahalaleli-bathethehi!…?…
E ka bang eng…Ha ke eso bone mohalaleli-mothethehi. Ke
lebitso leo liabolosi a le qhoaetseng Kerekeng ea Molimo, athe
ha le lule mono. Ha se bahalaleli-bathethehi. Ke bara le barali
ba Molimo, ba sa utloisisoeng ke lefatše.
120 Joale, Josefa o tsoetsoe ke ntata’e, ’me a ratoa ke ntatae,
’me a hlouoe ke banababo. Joale hlokomelang, setšoantšo se
phethahetseng saMorena Jesu. Ke batla le elelloe kamoo bophelo
ba Hae bo neng bo bapisa, kahara Testamente ea Khale, ntho
ka ’ngoe e bapisitsoe joale. Shebang morao koana ’me le bone
setšoantšo; seriti ke seo, ’me u bona seo ntho ea sebele e leng sona.
Joale hlokomelang, Josefa, e ne e le papiso ea Kreste, papiso ea
Kereke, papiso eaMoea oHalalelang. Papiso…Ene e le khosana
ea katleho, joaloka haKreste a le joalo, joalo kaKereke kajeno.
121 Lemohang, hape, hore, mohla a neng a hlaha, ntata’e o
mo ratile a mo etsetsa seaparo se mebalabala. Joale, mebala e
phethahetseng e supile feela hara mebala eohle. E meng eohle e
entsoe ka mebala ena. ’Me kobo mohlomong e ne e le mebala,
mebala e supileng e fapaneng, metaka e mebalabala, kobong
eo ntate a e entseng. Haeba u hlokomela, ekaba Jakobo ha
a utloisisa seo mohlang oo, empa seo se ne se lekanya “Ea
Tšepisitsoeng.” Mohla Molimo o neng o neha Nohe pontšo ea
mookoli, mebala e supileng, e ne e le tšepiso, kapa Oa Selekane.
Molimo o ne o etse selekane sa hore ha O sa tla felisa lefatše
ka metsi.
122 ’Me selekane sa Molimo le sona se ile sa fetisoa ka Jakobo,
ho kena ho Josefa. Abrahama e ne e le khetho, ’me Isaaka e ne
e le tokafatso, ’me Iseraele e ne e le mohau, ’me Josefa e ne e le
phetheho. Ke eena feela ea neng a e-na le mebala.
123 Re bona Jesu a lutse Teroneng, ka mebala, mookoli o Mo
teetseng hare, ho Tšenolo 1. E ne e le selekane sa Molimo le
batho. Kreste…Ke ena. Oh, kamoo ke batlang hore le ka bona!
Kreste ke selekane sa Molimo le batho ba Oona. Eseng mekhatlo
eamalumeli; empaKreste ke selekane saMolimo.
124 Joaloka ha Josefa a ne a hlouoe, le kajenoKreste o hlouoe. Ha
ba batle ho bolela hore ba hloile Kreste, empa mesebetsi ea bona
e paka seo ba se etsang. Ba khahlano le motsamao o mong le o
mong oa Hae; bua ka liketso tsa Hae, mesebetsi ea Hae, liketso

tsa Hae tse makatsang. Be, ehlile, re na le Satane liahelong, le
eena, o a loana. Ruri. ’Me ba tla supa mantsoe a Satane. Empa,
ha ke tsotelle seo Satane a se etsang ho—ho leka ho ferekanya.
Lentsoe la Molimo le eme le phethahetse, ’me tšepiso ea Hae e
phethahetse. Nke ke ka batla ho emela lehlakore la sehlopha seo
le ka mohla.
125 Lemohang, ke eo moo A neng a le teng, Selekane. “Kreste
o ne a le joaloka lejoe la jaspere le sardone ho talinngoeng,” ho
Tšenolo. Leo e ne e le lejoe la sefuba…lejoe la tsoalo, ke rialo,
ho qala ka Rubene ho isa ho Benjamine. E ne e le khalimiso ea
sardone le jaspere, ka nako ha li halimisa ’moho tlas’a Leseli la
Molimo, la etsa selekane se teetseng Kreste hare, mookoli. ’Me o
bua ka’ng? Rubene, emoholo; Benjamine, emonyenyane!Ho qala
ho oa pele ho isa ho oa ho qetela, “E ne e le Ea neng a le Teng, Ea
leng teng, le ea Ea Tlang; Motso, Lehlomela la Davida. Ke Naleli
ea Meso. O tloha ho A ho isa ho Z; Alfa, Omega; Khalimiso ea
Molimo ho tloha qalong ea nako ho isa qetellong ea nako. Ke eo
moo, selekane saMolimo le batho ba Oona.
126 ’Me lintho tse ling tsena tsohle, Josefa, Davida, baporofeta
bohle, e ne e le khalimiso feela. Amen. Ho bonahatsa, ho tloha
Peong ea ’nete ho tloha tšimong ea Edene, ho fihlela mohla A
tlang khetlo la bobeli, ka Khanya, ho amohela batho ba Hae le
Kereke ea Hae. Ke eo, e ntle ho talinngoeng.
127 Josefa, banab’abo ba ne ba khohlahetse ho eena. “Ba ne
ba mo hloile ho se lebaka,” hobane o ne a bululetsoe ka matla
a phahametseng tlhaho. Le a e fumana na? Kaine o ne a
hloile Abele, ho se lebaka, ka baka la ho bululeloa ka matla a
phahametseng tlhaho. Moabe o ne a hloile Iseraele, ho se lebaka,
hoba ba ne ba tšoere pholiso ea Khalalelo, lipontšo, meeka,
le mehlolo. Ho mo hloea, ho se lebaka, ’me ha a mo lumella
ho feta…
128 [Sekheo lebanteng—Mohl.]…ho etsa hore mosali oa
ngoan’eno. Amen. [Sekheo lebanteng.]
129 Joale, metsoalle ea ka e ratoang, ke batla ho le tlisetsa taba
mohopolong oa lona, ’me ke batla hore le e behe tlas’a khopo ea
bohlano ka lehlakoreng le letšehali, ka tenteng ea phaposi eo e
bitsoang pelo.
130 Le ka mohla, mongoaheng ofe, kapa nakong efe, enereha
Molimo o bululela motho, na o kile a ea ka lehlakoreng la
borapeli, bao ho thoeng ke batho ba borapeli ba lefatše. Ha ho
mohla a kileng a ikamahanya le mekhatlo ea bolumeli. Kamehla,
o ne a eme khahlano, le khahlano le liphutheho tsa bolumeli
tsa mehleng eo, le khahlano le tsamaiso ea borapeli ea letsatsi
leo. Mpontše moporofeta a le mong, mpontše khetlo le le leng ka
Bibeleng, moo monna ofe oa Molimo a kileng a ikhomahanya le
se-bitsoangmetsamao ea bolumeli eamehleng ea hae. Amen.

131 Esita le Elia, hoba a hahe sekolo sa baporofeta, khele, mohla
a neng a nyolohela mono, ba batla hore a tsamaee. A re, “Lintho
li tsepame haholo mona.” Lea bona? Akabe le baetapele ba
bolumeli ba mehleng ea hae; Elia o ile a ikarola, ho Thaba
Karmele.
132 Shebang Johanne Mokolobetsi, ea ikhethang, a sa ka a kena
le sekolo sa bona, ho ithuta thutamolimo ea bona. Empa, Molimo
oamo romela feelleng, homo hlophisetsamosebetsi.
133 Seaparo sa Kaine ha se eso khone ho apesamonna oaMolimo
sephekha sa bona sa boruti. Se ke ke sa lekana. Ke hantle.
Lemohang, ho theosa le mengoaha.
134 ’Me mohla Jesu a neng a fihla, ha A botsa mang har’a baruti
ba thutamolimo, empa a ba bitsa, “Boieane ba bomarabe, kapa
linoha har’a joang.”
135 Ha ho mohla barutuoa ba kileng ba imatahanya le efe ea
likereke tsa bolumeli ba bona. Ba ne ba emela lehlakore laAbele.
136 Ha ho mohla Josefa a kileng a sebetsana le bona. O ne a
hlouoe a khesoa, kamorero o tšoanang le oa ba bang bohle. Hoba,
Molimo o ne a ena le eena ka mokhoa o kaholim’a tlholeho, le ka
mokhoa o fapaneng le oo A o sebelisitseng ho ba bang bohle. ’Me
ba ne ba mo hloile, ho se lebaka. Kaine o ne a hloile Abele, ho se
lebaka. Baena ba ne ba hloile Josefa, ho se lebaka.
137 ’Me, kajeno, lefatše la mekhatlo ea malumeli, ho sa tsotelehe
boholo ba lona; Ke rola katiba ea ka, ke re, “Ho lebohuoeMolimo
ka lona.” Empa, lithutong tsohle tsa bona tse kholo, likereke
tsa bona tse kholo, lintho tse kholo; koana, holim’a eona eohle,
Molimo o bitsa banna ba sa amaneng le eona ka letho, hoba ba
ke ke khemisana le matla a phahametseng tlhaho. Motsamao o
teng, kajeno; ’me ba hloile motsamao oo, ho se lebaka.
138 Ke utloile monna a bua tsatsi le leng, a batla a fetola mali a
kametsi, ho utloamonna ea seriti, moreri emoholo oa Baptise.
139 ’Me o ne a bua ka taba, ho thoe, ha ho Mangolo a lumellang
mang ho khumamela moroetsana Maria. Ke ’nete e kakang eo!
Ke hantle. O boletse ho se Lengolo, ho khumamela mang haese
Kreste. Ke hantle. A re, “Molimo o ne o le ka ho Kreste, ’me
botlalo ba Bomolimo bo ne bo ahile ka ho Eena.”Ke hantle.
140 ’Me hape, hoba thuto eo eohle e ntle fete, e babatsehang
ea Lengolo, a hlanoha a re, “Ha ho mohla mohlolo o kileng oa
etsoa lefatšeng.” Hobane o finne selelu khahlano le pholiso ea
Khalalelo, ho retoloha le ho re, “Ha ho mohlolo o kileng oa etsoa
ka mor’a lefu la Kreste. Ha ho motho ea kileng a tsosa bafu, ka
mor’a Kreste, hoba E ne e le Eena feela Ea neng a ena le Bophelo
Bosafeleng.”
141 Empa, ke re ho lona, JesuKreste,Mora oaMolimo, o boleletse
barutuoa ba Hae ho re, “E-eang le bolele Evangeli; folisang ba

kulang; le tsose bafu; le ntlafatse balepera.” Ke seo Jesu a se
boleletseng barutuoa ba Hae.
142 Banna ba ka foufala bqa borapeli hakakang? Likello tsa
bona li patisana ka baka la mekoallo ea mekhatlo ea malumeli
le ho hloea baena ba bona, ho se lebaka. Le a e bona? E
patisane hakana, e nyenyane hakana, ba e etsa ka baka la botumo
ba bona.
143 Moreri e moholo oa naha kajeno, o botsitsoe lebaka la hae
ho se amohele kolobetso ea Moea o Halalelang, ka mora hoba e
hlahisoe ke banna ba bang ba liemo tsa hae, ba neng ba amohetse
kolobetso ea Moea o Halalelang. A re, “E ka senya bosebeletsi ba
ka.” Haeba u ka mpolella, nako efe…
144 E ka senya bosebeletsi ba motho, empa e ke ke ea senya
bosebeletsi ba Jesu Kreste bo tlamehang ho ntšetsoa pele. E tla
ntšeletsamorero oa bosebeletsi ba JesuKreste pele.
145 Empa Mongh. enoa e leng Ngaka o boletse ho se motho ea
kileng a tsosoa bafung. A re, “Ke a tseba sehlopha sa bahalaleli-
bathethehi se teng naheng kajeno, se ipolelang se bone bafu ba
tsosoa. Empa,” ho re, “ah! Ha ho bopaki ba mahlale ba lipholiso
kapa letho lesele.”
146 Joale, lea bona, ke ena, moena le khaitseli. Ke batla hore
le ele taba ena hloko hantle. Lebaka la eona, ke lena. Kajeno,
banna…
147 Mehleng ea Morena Jesu, mehleng ea Litestamente, mohla
batho ba neng ba lumela ho Molimo, ba utloile ho hlakisoa
mohlolo, ha ba ka ba leka ho o kholisa ka mahlale. Ba o
amohetse. Ba mpa ba o lumetse, hoba ba tsebile Molimo o ne
o le teng.
148 Empa, kajeno, sehlopha sa bakhelohi se sa lumeleng se kene
likhatong tsa borapeli, ’me o ntse a leka hakana ho kholisa lintho
ka mahlale.
149 ’Me ere ke bolele taba ena, etsoe e tsoa Leholimong, ke a
lumela, e fihla pelong ea ka. Ha ho mohla e kileng ea khona ho
kholisoa le ka mohla. Hobane, haeba u ka paka Molimo, joale ke
moo A sa hloleng a amoheloa ka tumelo; ke bopaki. Re lumela
Molimo le mehlolo ea Oona, ka tumelo. Re bitsa lintho tse sieo,
eka hoja li le teng, hobaneMolimo o boletse joalo; ho sa tsotelehe
seo e leng sona.
150 Abrahama o ne a ka sitoa ho kholisa hobane methapo ea
lebese ea Sara e ne e sa omella. A ke ke a paka hore—hore
lichupu, le joalo-joalo, ho emarisoa. Bona, ts’ali o ne a ka…Ba
ne ba sa khone ho kholisa letho la sena. Ha ba khona ho kholisa
mohlomong, ka liteko tsa peo, hore ba ne ba nonne. Empa a e
lumela, leha ho le joalo, ’me a hanela ntho efe feela e khahlano
le eona, le ho bitsa lintho tse neng li le sieo, eka hoja li ne li le
teng. Hobane, ka hare ho lesira, tšepo ea Molimo e ne e phomotse

holim’a Lentsoe la Molimo, le ho bitsa lintho tseo, ho latela
mahlale kapa che, “’Nete, hobaneMolimo o itsalo.”Ke uena eo.
151 Rea lumela. Ka tumelo rea e amohela. Empa, haeba moena,
ha se ho ngangisana le eena, ha ke lumele ho seo. Empa hoja
ngoaneso a bala kamoo Pauluse a ileng a tlepetsoa ka majoe ho
fihlela a e-shoa, ’me bahalaleli ba mo okamela ’me ba rapela ho
fihlela bophelo bo khutlela ho eena. Kamoo Paulose a rerileng
bosiu bohle, bosiu bo bong, ’me monna e mong a oela ka phaposi
e kaholimo ’me a shoa, mohlankana; ’me Paulose a robatsa ’mele
oa hae holim’a hae, ’me Moea oa bophelo oa khutlela ho eena
hape. Kamoo Elia a tsositseng lesea la mosali hoba le shoe, esita
e le lilemo tsemakholo a robeli pele Kreste a Fihla. Banna, koana
kantle ho lehlohonolo la Moea o Halalelang, ba entse mehlolo eo
mathaka ana a tšabang ho e hlasela kaMoea oHalalelang. Khele,
khele! Ho haula hakaakang!
152 Hobaneng? Ke hobane ba khohlahetse, ’me ba hloile
banab’abo bona, ho se lebaka; joaloka ha Josefa a ne a hlouoe, ho
se lebaka. Le a e bona? O ne a hlouoe. E se hobane a ne a loketsoe
ke ho hlouoa; hobane, ho se lebaka. Ha baa ka ba mo lumela. O
ne a phela selikeng se fapaneng.
153 ’Me ke bua sena, joale, kaha nako ea rona e a khutsufala. Ke
bua sena ka botšepehi bohle ba pelo. Ba hloile Kereke, kajeno,
e ruileng matla a phahametseng tlhaho. Ke mōna. Ke mōna o sa
tsebisahaleng, ’me o har’a batho.
154 Barutuoa ba ne ba e-na le eona. Ba ne ba its’oabela haholo!
Hobane, matsatsi a leshome pele ho moo, Molimo O ba file matla
a ho folisa bakuli, le ho leleka matemona, le ho tsosa bafu. ’Me
moshanyana oa sethoathoa a le pel’a bona, ’me ba hlotsoe. ’Me
Jesu, eitseha a theoha thabeng, a folisa moshanyana. ’Me ba
’motsa, “Hobane’ng rona re hlotsoe?” Ha A ka a re, “Ke—Ke
khutlisitse Matla a ka.” A re, “Ke tla le nehaMatla.” Ke le bontša
mooAE nehilengKereke, empa le ke ke lampontšamoo A kileng
A amoha. Le a bona? Jesu o ne a theile Mantsoe a Hae ka ho
shoelella holim’a eng? “Ka baka la ho se lumele ha lona.”
155 ’Me eaba, matsatsi a ’maloa hamorao, ba fumana monna e se
setho sa liemo tsa bona tsa bolisa. O ne a utloile Jesu a bolela
lintho tsena, ’me a phetha mosebetsi. O ne a leleka matemona.
’Me Petrose le Johanne ba fihla ba ’molella a tlamehile ho
ingolisa le sehlopha sa bona ho seng joalo a ke ke a etsa sena.
“O tla tlameha ho re sala morao ho ingolisa le rona. Rona re
kereke, ’me u tlameha ho e etsa!” A ba tsebisa hore ba shebane le
litaba tse ba tlamang. O ne a tsoelapele hantle a ntse a sa ingolisa
mokhatlong oa bona.
156 Ka hona, joaloka bommisi, ba mafefohane, bao re ba
fumanang kajeno; menahano e menyenyane, ea chacha e ncha,
ba mathela morao le ho re, “Re mo fumane, a ntse a leleka
batemona.” ’Me e ne e le eng? Ba le mōna hobane a entse se ba

sitiloeng ho se etsa. Ba ne ba fetohile batho ba nama. Mahlo a
bona, a kutloisiso ea bona, a itšoanela le a banab’abo Josefa, a e-
so bonesetsoe, ka hona ba khutla ’me ba mo bua hampe, ’me ba
bolella Jesu.
157 ’Me Jesu a re, “Mo tloheleng.” Amen. “O etsa mosebetsi o
motle. O etsa seo Ke le laetseng ho se etsa, ’me le hlōleha ho se
etsa.” “Molimo o ka tsosetsaAbrahama bana le kamajoe ana.”
158 Joale, baena ba ka ba ratehang ba Methodise le Baptise le
Presbeteriene, kahobane le hopola e tlameha ho tla ka kereke ea
lona, Molimo o ka tsosetsa Abrahama majoe le ka bahalaleli-
bathethehi bana. Ke hantle. O tla fumana motho ea tlang ho
etsa mosebetsi oa Hae. Ke hantle. Ka mefokolo eohle ea bona
le liphoso le eng hape, tseo ba li etsang, le Iseraele e entse hona
hoo, empa Peo eo e lokileng e ntse e tsoela pele.
159 Ke thabile haholo hore ke e mong oa bona. Ka mohau oa
Molimo, kajeno, re ba bang ba bona. Ke e thabetse haholo, lona
le reng? Pelo ea ka e a nyakalla, mathoasong a selemo sena se
secha, ho tseba hore Molimo, ka mohau oa Oona o hlollang, o
kentse lebitso la ka Bukeng ea Bophelo, ho mpha kutloisiso ea
hore ke ikamahantse le batho ba Hae bao e leng balelekoa. ’Me,
’moho le barutuoa, nka bua sena, ke monyetla ho jara sekhobo sa
Lebitso la Hae. E, monghali. Ke thabile haholo ha ke le e mong
oa bona.
160 ’Me joale re qala mona ka Joseph, tšebeletsong e latelang, e
ka ba bosiung bona kapa Mantaha bosiu, bo bong, hoba nako ea
rona e felile.
161 Empa, ke a Mo rata. Na ha le Mo rate? O a babatseha.
’Me ke thabile haholo kajeno haele moo nka kopanya matsoho
le lethathama le lelelele la bakhesuoa le ba lahluoeng, le ba
hlouoeng ke liemo tsa bolisa naha ka bophara. Ke bana. Ke
ba leng tlaase. Ke hantle. Liemo tsa bolisa, ha ho buoa ka
lefatše, ka thuto, le sechabeng, ba ba okametse. ’Me re thabela ho
ikokobetsa. Hobane, ba ikokobetsang, ka letsatsi le leng Molimo
o tla khutla khetlo labobeli, Khanyeng, ho phahamisa Kereke ea
Hae. Ho fihlela mohlang oo, “Ha re loaneleng ka cheseho Tumelo
e fuoeng bahalaleli ka nako e ’ngoe.”

Ha re rapeleng.
162 Joale ka lihloho tsa rona tse inamisitsoeng, ke ipotsa feela
hore ho ka ba le emong hoseng hona, kapa ba bangata, ke a tšepa,
ba eso amohele Kreste enoa, le mahlohonolo a Hae a maholo
le matla a Hae a maholo. ’Me re a ipotsa, kajeno, hore na u
ka etsa khetho ea hau kajeno, le ho re, “Morena Jesu, ke ’na.
’Me ke labalabela ho ba mohlanka oa Hau, ka pelo ea ka eohle,
ho khetha tsela ea ba ’maloa ba nyatsehang ba Morena. Ke a
bona joale, Morena, ha se seo lefatše le buang ka sona; ke seo
Bibele ea Hau e buang ka sona. Ha se seo lefatše le mpitsang
sona. Ba ntlhoile, joaloka Josefa. Ba ntlhoile, joaloka Abele. Ba

ntlhoile, joaloka ha ba entse Johanne. Ba ntlhoile, joalokaha ba
entse Daniele. Ba ntlhoile, joaloka ha ba entse Ezekiele, joaloka
Zakaria. Ba ntlhoile, joaloka ha ba entse ho Jesu. Ba ntlhoile,
joaloka ha ba entse baapostola le ba U latetseng, ho se lebaka.
Morena, kea ba rapella.”
163 Na u kile ua fumana boiphihlelo bo joalo, ba hore u tsoile?
“’Me re baprista ba marena, sechaba se halalelang, se hlahisang
mahlabelo a moea ho Molimo; ke hore, litholoana tsa melomo
ea rōna, ho lebisa thoriso ho Eena.” Na u ka ema pontšeng ea
lefatše le tletseng mathata? Ana u ka ema ka pel’a mong’a hau?
Na u ka ema ka boikokobetso pelong ea hau, ka lerato pelong ea
hau, bakeng sa baetsalibe ba lefatše lena, ka Bophelo ba Kreste
ka hare ho uena, le ho nehela bopaki le thoriso tlotlisong ea
Molimo? Haeba u se na boiphihlelo boo, hobaneng u sa qale
lefatše, bophelo, ntho e ’ngoe le e ’ngoe ka bocha, kajeno, ka ho
Mo phahamisetsa letsoho la hau, le ho re, “’Na joale, Morena, ke
amohela seo, ’me ke batla horeUmphe kolobetso eaMoea.”
164 Joale, Ntata rona ea Maholimong, Kereke e nyenyane hoseng
hona e a ema, re a tseba, e a khesoa, e a thunngoa, sera se a
e tuba, se fula metsu ea sona. ’Me re rapella meea ea bona e
tletseng sebe, Morena. Ha ba tsebe hore ba foufalitsoe ke molimo
oa lefatše lena.
165 Kereke, ka kakaretso, lefatšeng lohle kajeno; sera, batho ba
borapeli, ba ba fula ka motsu o mong le o mong. Empa har’a
tseo tsohle, tsoseletso e kholo e tsoelapele. Bana ba likete ba
ikokobelitseng, ba futsanehileng, ba nyatsuoang ba thekeseletse
libakeng tsena, ’me ba bone letsoho la Hau le mohlolo, ba
tlatsitsoe ka Moea o Halalelang. ’Me ha e sa le ba lefatše lena.
Ke bajaki le basele. Ha ba tsotelle lefatše, empa ba batla Motse
o tlang ho tla, oo Mohahi le Moetsi oa oona e leng Molimo. Ba
bone matla a Hau a pholiso, ho folisa bakuli, lipontšo tsa Hau le
meeka li etsoa har’a batho ba Hau. Lintho tse kholo lia raroloha,
leha koana libaka tseo li e nyatsa li leka ho e katella. Bahlanka
ba Hau ba kena hantle ’me ba futha tsoseletso, ’me ba hoholela
ba ikokobetsang ’Musong oa Molimo.
166 Har’a rōna hoseng hona, re fuoe tokelo ea ho ba le baromuoa
bana ba eang linaheng lisele.
167 E mong, o a tloha o ea Iseraele. Oho Molimo, ke eo. Tšela
Moea oa Hau, le eena, Morena. ’Me ntho tse kholo li phethehe,
’me li khutlise Bajuda bao ba fokolang ba lelerang. Ba ke ba
amoheleMoea oHalalelang, joaloka bontata bona tšimolohong.
168 Moena ke enoa o ea Cuba, kantle koana lihlekehlekeng. U
itse, “Ho isa pheletsong tsa lefatše.”
169 Ntho e teng e hulang, e rutlang lipelong tsa baena bana. Ba
siea malapa a bona, baratuoa ba bona, ha ba tsotelle menyaka
le linako tse monate tsa lefatše lena, empa ho tsoela linaheng
tse boketa koana; tlas’a mohanyetsi, a ntse a leka ho emisa

mosebetsi. Empa feela joaloka poho e khutlisitseng koloi, e jere
melao holim’a eona, le areka ea selekane. Tsa siea manamane a
tsona, a lla, ’me tsa theoha ka tsela, li ntse li lumaela, li bina, li
theohela Lefikeng.

Re U leboha kamoreri e mong le e mong.
170 Re bona ho lutse morao phuthehong ea rona, Moena John,
hoseng hona, hape, ho tsoa Jeremane. Kamoo a holisitsoeng, e le
mofutsana. A ntse a hula koloeana a haola le sechaba, ho bolela
Evangeli. Kea leboha ka eena!
171 Le bahlankana bana, le basebeletsi ba bang ba lutseng
mabapi, le balumeli bohle. Joalokaha ke kopile, Ntate, ka ho
lumela hore mehleng e kang ena, hore haebamonna kapamosadi
a se na Kreste pelong ea bona, ba ka be ba phahamisitse letsoho
la bona, ruri, ka ho bona bopaki bohle ba Evangeli, hore esale
Uena ’me Kereke ea Hau e a tšoana.
172 Ke U leboha ka e mong le e mong. Ke rapela hore U tle u
ba hlohonolofatse. Le ho folisa mebele ea bona haeba ba kula,
le ho ba litakatso tsa pelo ea bona. Aba sena, Ntate, re kopa ka
Lebitso la Jesu.
173 ’Me ka lihlooho tsa rona tse inamisitseng, ha re thuiseng
metsotsoana e ’maloa feela. Lulang le ntse le rapela, hasesane.

Oa pele ho shoela leano lena la Moea o
Halalelang,

Ebile Johanne Mokolobetsi, empa a shoa sa
monna;

Ho tle Morena Jesu, ba Mo thakhisa,
A re Moea o tla pholosa batho sebeng.

Ba ntoo tlepetsa Setefane, a rera khahlano le
sebe,

Bona, ka khalefo, ba mo pshatla hlooho;
Empa a shoela Moeeng, a neela moea,
A tloha ho ea kopana le ba bang, moamoheli ea
fanang ka bophelo.

Ha fihla Petrose le Pauluse, le Johanne
mokhethoa,

Ba tela maphelo a bona Evangeli ena e tle
phatsime;

Ba tsoaka mali a bona, joaloka baporofeta ba
khale, (E sa ntse e le Peo, e hlorisitsoeng.)

Ho tl’o boleloe ka botšepehi ’Ntsoe la ’nete la
Molimo.

Meea e tlas’a aletare, e a hoeletsa, “Ho tla ea
hakae?”

Morena o tla ahlola neng ba entseng bokhopo;

Empa ho sa na le ba tla neela mali a ’phelo ba
bona

Bakeng sa Evangeli ena ea Moea o Halalelang
le mophula oa eona o mofubelu.

E lula e fopha mali, e, e fopha mali,
Evangeli ena ea Moea o Halalelang e fopha
mali,

Mali a barutuoa ba shoetseng ’Nete,
Evangeli ena ea Moea o Halalelang e fopha
mali.

174 [Moena Branham o binela ka marameng E Fopha
Mali—Mohl.]
175 Oho Molimo! Tloo, Morena Jesu! Re bōpe joale re sa ntse re
ikokobelitse pel’a Hau. Ntša monyemo hohle maphelong a rona,
lipelong tsa rona, nakong eo e—e monate oa Moea o bonahalang
takile mahlo ka ’mala. Molimo o nka Lentsoe la Oona joale le ho
Le nosetsa. Re thabile haholo ha U re kenyelelitse, Ntate, ho ba
bajari ba Evangeii.
176 Re rapella tlhoko e ’ngoe le e ’ngoe ea kereke. Re
rapella molisa oa rona ea ratoang, oho Molimo; mohlanka
ea tšepahalang, ea sa khathaleng, ea lulang a itokiselitse ho
tsamaea. Bua le pelo ea hae, kajeno, le ho mo tsebisa hore
moputso o moholo o emetse balisa bao ba tšepehang mohla ba
phuthehang koanamose oane le balopolloa bohle.
177 Hlohonolofatsa balisa ba bang, le baromuoa, le litho tsa
’Mele oaKreste, hohle. Re tšoarelemefokolo ea rona,Morena.
178 ’Me joale ha tlhoko e le teng lipelong tsa rona, Morena, na
U ke ke, oa re hlohonolofatsa, U sa le teng? Ekareha maloetse
a le teng har’a rona, Morena, e mong, ea keneng kerekeng e
nyenyane kajeno, ’me ba sheba koana ’me ba bona Kalvari, ho
bona teng mono Peo ea sebele. Moo Satane a kileng a hopola
a ka E timetsa ka lefu, empa Molimo oa E tsosa hape. E ke ke
ea etsoa feela! Molimo o entse tšepiso, ’me Molimo o tiisetsa
tšepiso ea Oona. ’Me tšepiso e ’ngoe le e ’ngoe ke ’nete. U re
tšepisitse Bophelo Bosafeleng, ’me re Bo ruile. Re a Bo utloa.
Ntho e teng ka ho rona, e tsamaeang, eo re sa khoneng ho e
hlalosa. OhoMolimo!Har’amathata, re utloaNtho e itšoarellang
morao koana, “Lula u khutse tu feela.” Lifefo li ka phutlaka
Peō, sekepe se ka khohlopha lekhapetla la rōna le lenyenyane. U
tla etsa tsela, ka tlase, ka mathoko, kapa ho se phunyeletsa, ka
mokhoa o itseng. Ka hona, re ntse re robetse hantle pel’a Lentsoe,
Morena.
179 Kea rapela joale ekareha e mong a kula ka kopanong, hore
Moea ona, o leng ka moahong hona joale, theoha ka lerato
le leholo, ho re, “Ngoana Ka, enoa ke ’Na. Ke Ntate Ea ea
u bopileng. Ke ’Na Ea hlahisitseng e—e lielemente tse tsoang

lefatšeng, tse u bopileng ho ba seo u leng sona. Satane o ntse a
leka ho kenamosebetsing oaKa.Nka tšepiso eaKa, ngoana.”
180 ’Me ke hlahisa thapelo ena ea tumelo, ke lumela hore U teng
mona. A matsoho a Hau, Morena, a otlolleloe pelong e ’ngoe
le e ’ngoe, ’me maloetse a tlohe bathong. Ke khalema liabolosi;
liabolosi oa khatello, liabolosi oa tšabo, liabolosi oa maloetse a
mefuta eohle. U itse, “Ka Lebitso la Ka ba tla leleka matemona.”
Ka bonngoe ba kereke ena, le Moea ona hoseng hona, re leleka
bobe bo bong le bo bong bathong; hore re tle re tlohe mona,
re hloekile, ka Sehlabelo sa Morena Jesu, re sa Se amohela ka
boikokobetso.
181 Re hlohonolofatse litlhakisong tse tsoelang pele. Re
hlohonolofatse ho eng kapa eng eo re e etsang. E-ea le bareri
le baevangeli le baromuoa, libakeng tsa bona, Morena. Abela
hore ka letsatsi le leng re tle re kopane koana—koana maotong
a Hau. Joale re tla beha likhau tsa rona fatše. Molimo, e tla
be e le ba mefuta eohle. Ho tla ba le motho e mosoeu, motho e
mosehla, motho e motšo. Kaofela hammoho, re tla re, “Morena,
ke bana.” E tla ba letsatsi le le kaakang la thabo! A re sebetseng
e sa le motšehare, hobane ho tla bosiu boo ho seng motho ea ka
sebetsang. Re kopa mahlohonolo ana ka—ka Lebitso le ratehang
la Mora Molimo, Jesu Kreste. Amen.

Tsohle li lokile, lumela feela;
Lumela feela, feela…(Ke eng?)
Tsohle li lokile, feela…

182 Ba bakae ba neng ba ena le tlhoko, ’me ba ka lumela
hona joale? U tla phahamisa letsoho la hau, ho re, “Joale kea
amohela.”

Joale kea amohela, joale kea amohela,
Tsohle li lokile, joale kea amohela;
Joale kea amohela, joale kea amohela,
Tsohle li lokile, joale kea amohela.

183 Joale ha re inamiseng lihlooho tsa rona motsotso feela joale.
Tsoelapele feela, khaitsedi, ka piano, ha u rata. Na le a Mo
amohela?
184 U re, “Moena Branham, ke se ke kutse nakoana. Ntho e teng
e bonahetseng ke sa khone ho e hlola. Ke rapeletsoe, ke batho ka
bomong.”
185 Ke botle, moena, khaitseli, empa na u kile oa nahana hore ke
eng? Ke tšepiso eo e nyenyane e filoeng. “Tsohle li ka etsetsoa ea
lumelang.”
186 Na u ke ke oa lahlela ntho eo hantle Kalvari hoseng hona?
Tšoara feela ntlha ea eonamona,Moea o u nehang eona. E lahlele
hantle Kalvari, le ho re, “Ankora ea ka e setletse mono. Joale
kea amohela, hona joale. Ho felile, hona joale. Ho sa tsotelehe
se etsahalang, hona joale ankora ea e tšoere ka hare ho lesira,

’me ke amohela seo ke se kopang. Kea tseba hore ke e fumane.
Lentsoe la Molimo le boletse joalo. ’Me, Molimo, ke shebile ho
Uena joale.” Mohlomong u ne u le metouto, mathata a lichelete,
e ka bang eng. Ho sa tsotelehe seo e leng sona, se lahlele hantle
mono khahlano le Kalvari.

Hoba lintho tsohle—lintho tsohle li lokile,
lumela feela.

187 Ho e lesa ho thopothela, ka mosa ruri. Na ha e babatsehe?
Ena ke nako ea ka ea tšebeletso. Lentsoe le jetsoe, le a bona,
joale Molimo o a Le nosetsa. Na ha u khone ho ikutloa feela
re-…ho thoba hoo, ho khathollang ho tsoang ka pel’a Sefahleho
sa Molimo, ho theoha feela, ho Le nosetsa, ho re, “Joale, mona,
ngoana, Ke—Ke tla ka Lentsoe la Ka. Ke hlompha Lentsoe la Ka.
Kea Le lebela, motšehare le bosiu, ’me ke ntse ke Le nosetsa joale
ka pelong ea hau.Na u ke ke oa nka ’Na feela le ho lumela ’Na?”

Hobane tsohle (Eng?) li lokile, lumela feela.
188 Khele! Ho babatseha hakakang! Ho babatseha hakakang,
ho thopothela feela, ho utloa metsi a theohelang holim’a Lipeo!
Ke eng? Peo e lokileng, E jetsoe pelong ea hau. Ke Lentsoe la
Molimo. Ke Peo eo. Oo ke Moea o Halalelang. Peo eo Molimo o
e tšepisitseng tšimolohong. Lona le Peo ea Abrahama, ka shoa
ka ho Kreste, ’me le fetoha Peo ea Abrahama ’me le majalefa ka
pallo. Moea o Halalelang o tsoa Peong ea Abrahama, o le etsang
bara le barali ba Molimo.
189 Joale, ke Moea o Halalelang o nosetsang tšepiso eo u e
nkileng nakoana e fetileng, bakeng sa pholiso ea hau, bakeng sa
poloko ea hau, bakeng sa motsamao o motle ho feta, hore tšabo
e u tlohele, bakeng sa eng eo u e hlokang; bakeng sa leeto leo le
theohelang lihleke-hlekeng, bakeng sa leeto leo koana mahaeng
a Iseraele; kerekeng ea hau, ho ea sebakeng sa hau, e ka bang kae,
lapeng la hau. Moea o Halalelang o re, “Ke ’Na eo. Ke na le uena.
Tsoela pele. Ke ’Na ea etellang pele tseleng. Uena, se phetse ho
tsoelapele. Ke ’Na eo.”

Ho na le Linotši Lefikeng bakeng sa hau;
Tlohela sebe sa hau Mali a koahele,
Ho na Linotsi Lefikeng bakeng sa hau.

Na re ka ema.

Oh, tsoelang literateng le tseleng,
Bolela Lentsoe…(Na u batla ho bua taba?)

Bollela ngoan’eno ea oeleng,
Ho na le Linotši Lefikeng bakeng sa hau.

Oh, ho na le Linotši Lefikeng, ngoan’eso.
Ho na le Linotši Lefikeng bakeng sa hau;
Tlohela libe tsa hau Mali a koahele,
Ho na le Linotši Lefikeng bakeng sa hau.

190 Joale, shebang, ha ke eso batle hore le tsamaee joale. Ke batla
hore u bone motho ea mabapi le uena, ho tsukutla ka letsoho,
ho re, “Molimo a u hlohonolofatse, moena,” kapa khaitseli, e ka
ba mang. Retoloha hantle feela. Ena ke tabernakele e nyenyane
e sa khetholleng. Re leetong la rona feela, batho ba hlollang.
Ho lokile.

Inkele Lebitso la Jesu,
Ngoan’a masoabi le tlokotsi;
Le tla u thabisa le u tšelise,
Le nke hohle moo u eang teng.
Lebitso le ratoang, (Lebitso le ratoang!) oho le
monate! (oho le monate!)

Tšepo ea lefatše le thabo ea Leholimō;
Lebitso le ratoang, oho le monate!
Tšepo ea lefatše le thabo ea Leholimō.

Joale bohle ba shebe ka nqa ena joale.
Ho—ho Lebitsong la Jesu ba inama,
Ba namalla maotong a Hae,
Khosi’a likhosi Leholimong re tla Mo tlotla,
Ha ’eto la rona le felile.
Lebitso le ratoang, (Lebitso le ratoang!) oho le
monate! (oho le monate!)

Tšepo ea lefatše le thabo ea Leholimō;
Lebitso le ratoang, (Lebitso le ratoang!) oho le
monate!

Tšepo ea lefatše le thabo…(…?…)
191 Joale re sa inamisetsa lihloho tsa rona ho Morena Jesu. Ebile
Jubile e kholo, mokete o moholo, mokete oa pentekosta holim’a
Lentsoe le lintho tsa Molimo, ka Moea oa Hae o Halalelang.
Re batla ho rapella mahlohonolo a Molimo ho baena ba rōna
ba baromuoa ba kenang tšimong hona joale, ’me Molimo o ba
atlehise hantle ka kotloloho. Re a le tšepisa; re tla be re le
rapella, moena, le khaitseli. Basali ba bona, baratuoa ba bona,
nahanang seo basali bao ba fetang ho sona. Ke a tseba, ka
mohats’a ka sebele.
192 Ho balisa mona, Moena Jackson, ’me—’me kea kholoa hore
Moena Beeler o teng morao mono, le balisa ba bang ba bangata.
Teddy morao mona, moreri e mocha. Ba bang ba bangata ba
teng mona, re mpa re rapella mahlohonolo a Molimo. Moena
e mocha mona, ea tsoang tlase kerekeng ea Molimo, eo re
tla ’mona thapama ena. Re rapella mahlohonolo holim’a hae,
moevangeli, kea lumela. Na ha ho joalo, moena? Lebitso la
hau ke mang? [Moena o re, “Morgan.”—Mohl.] Moena Morg-…
[“Morgan.”] Morgan, Moena Morgan. Ke thabile haholo ho ba le
bona bohle mona!
193 ’Me, joale, re sa inamisetsa lihloho tsa rona joale ho Eena, le
ho sheba. Moenanyana ea ikokobelitseng o teng o eme motšeo ho

moaho. O hula koloeana, ha ke utloisisa, ho haola le sechaba.
Ba bangata ba mo tseba e le “Moporofeta Johanne.” Re mo
bitsa “Moena John,” tikolong ena. Haesale ke hlompha monna
eo. Empa, tsatsi le leng ha ke nyolohile ho etela metsoalle ea
ka e meng, eo ke moena…Khaitseli Jimmy O’Neal, holimo
koana Sellersburg. Eo ke mokhoenyana oa Moena le Khaitseli
Green. Ba teng hoseng hona. ’Me Moena John o ne a le lapeng la
bona, ’me ba mpolella kamoo e neng e le khabane ea monna oa
Mokreste. ’Me ba nteketse bophelo ba hae, seo a ba boleletseng
sona, le kamoo a fetileng litekong tse thata. ’Me o hlahetsoe ke
mathata. ’Me re tla mo kopa, hoseng hona, hore na a ka qhalanya
phutheho ena, le ho kopa lehlohonolo la hae ho tsoa ho Molimo,
holim’a phutheho ena. Na u ka re etsetsa seo, Moena Johnny? Le
sa inamisitse lihloho tsa rona bohle. ’Me, Moena John, ha u ka re
qhala ka thapelo. 

